
ÁGRIP 

Hlutverk felur í sér samsömun manns við tilgreinda félagslega og persónulega stöðu og 

viðhorf og gjörðir sem tilheyra henni. Hlutverk þróast á lífsleiðinni og viðfangsefnin sem 

þeim fylgja einnig. Þau eru mismikilvæg í augum samfélaga og einstaklinga og áhugi á að 

gegna þeim er persónulegur. Áhrif samfélaga á gildi hlutverka í augum einstaklinga er 

ótvíræð þegar fólk veikist eða lendir í slysi minnkar oft færnin til að sinna hlutverkum og það 

skaðar sjálfsmynd þess. Þá kemur oft til kasta iðjuþjálfa að skapa aðstæður sem ýta undir að 

viðkomandi geti sinnt mikilvægum hlutverkum og nái stjórn á lífi sínu á ný. Mikilvægt er 

fyrir iðjuþjálfa að þekkja aðstæður í samfélaginu og gildi hlutverka því það gerir þá betur í 

stakk búna til að skapa eflandi umhverfi fyrir skjólstæðinga sína. Markmið þessarar 

rannsóknar er að fá mynd af hlutverkum þátttakenda og ýmsum hliðum þeirra. Hún stýrist af 

hugmyndafræði Líkansins um iðju mannsins (MOHO) sem útskýrir hvernig þátttaka verður til 

við samspil einstaklings og umhverfis. Eftirfarandi spurningar leiddu rannsóknina: (1) Hver 

eru helstu hlutverk þátttakenda í fortíð, nútíð og framtíð? (2) Hvaða gildi hafa hlutverkin? (3)  

Hvað af þeim hlutverkum sem þátttakendur gegna ekki núna hefðu þeir áhuga á að gegna nú, 

gegna í framtíðinni eða hafa alls engan áhuga á að gegna hvorki nú eða í framtíðinni? (4) Hve 

sáttir eru þátttakendur með frammistöðu sína í núverandi hlutverkum? Spurningar beindust að 

tíu skilgreindum hlutverkum: Nemandi, starfsmaður, sjálfboðaliði, umönnunaraðili, 

heimilishaldari, vinur, fjölskyldumeðlimur, þátttakandi í trúarstarfi, tómstundaiðkandi og 

þátttakandi í félagasamtökum. Til að svara rannsóknarspurningunum var notuð megindleg, 

lýsandi rannsóknaraðferð. Þátttakendur voru 105 á aldrinum 18-90 ára alls staðar af landinu. 

Þeir voru valdir með hentugleikaúrtaki og matstækið Hlutverkalistinn 2 lagt fyrir þá ásamt 

spurningum um kyn, aldur og búsetu. Gagnaöflunin fór fram á tímabilinu 7. mars til 3. apríl 

2016. Við gagnagreiningu var forritið SPSS (Statistical Package for the Social Sciences) 

notað. Helstu niðurstöður sýndu að fjölskylduhlutverkið var það hlutverk sem flestir gegndu í 

nútíð, hafði mesta gildið og það hlutverk sem allir þátttakendur voru sáttir við frammistöðu 

sína í. Næst flestir gegndu hlutverki heimilishaldara í nútíð en það var í þriðja sæti hvað 

varðar fjölda sem fannst það dálítið eða mjög mikilvægt. Þátttakandi í trúarstarfi var hlutverk 

sem fæstir gegndu í nútíð, það hafði lítið sem ekkert gildi hjá stærstum hópi þátttakenda og 

fæstir höfðu áhuga á að gegna því hvort sem var nú eða í framtíðinni.  

Lykilhugtök: Hlutverk, gildi, áhugi og frammistaða og líkanið um iðju mannsins.  

ABSTRACT 

Internalized role is the incorporation of a socially and/or personally defined status and a 

related cluster of attitudes and actions. People see themselves as students, workers, parents, 

and so on because they recognize themselves as occupying certain status or positions and also 

because they experience themselves acting as someone who holds these roles. They show 

expected behaviours that gives the necessary social bearings to act effectively. When people 

get sick or have an accident their performance capacity is often decreased and their self-image 

damaged. It is part of the professional services of occupational therapist to help people to 

rebuild their performance capacity and former roles. It would help the occupational therapists 

to understand their clients if they had the knowledge of roles enacted in their society, and 

expectations to role beholders. The goal of this research is to get a picture of roles that 

participants in this study occupy. The Model of Human Occupation (MOHO) is the 

conceptual foundation for this study that explains how participation in occupation is the 

product of interaction between a person and her/his environment. Following questions lead 

the research: (1) what roles do most people participate in, in the past, present and future? (2) 

What is the value of roles? (3) Which roles, that participants do not participate in now, would 

they want to participate in now, in the future or not at all? (4) How satisfied are the 

participants with their performance in roles they participate in now? The questions ask about 

ten predefined roles: Student, Worker, Volunteer, Caregiver, Home Maintainer, Family 

Member, Friend, Hobbyist/Amateur, Religious participant, Participant in organizations. To 

answer these questions a descriptive, quantitative approach was applied. Convenience 

sampling was utilized where 105 persons from all over Iceland, 18 to 90 years old, took part. 

The data was analysed using the computer software Statistical Package for the Social Sciences 

and descriptive statistics used to describe the results in pictorial and statistical data formats. 

The results revealed that almost every participant occupied the Family member role, it held 

the greatest value and all participants were satisfied with their own performance in that role. 

Home maintainer was occupied by almost as many participants as the Family member and 

was the third most valued role. The role of Religious participant stood out for poor enactment, 

lowest value and participants were not interested in participating in that role in the present nor 

in the future. 

Keywords: Internalized roles, role value, interest in role enactment, satisfaction with role 

performance, The Model of Human Occupation. 

KAFLI I 

INNGANGUR 

 

Fólk gegnir mörgum ólíkum hlutverkum yfir ævina. Hlutverkin sem hér er átt við eru 

til að mynda nemandi, foreldri, starfsmaður og fjölskyldumaður. Í æsku eru hlutverkin fá, en 

þeim fjölgar þegar líður á ævina og fækkar svo aftur á efri árum. Komið hefur fram í 

rannsóknum að þeir sem sinna til dæmis nemandahlutverkinu gegna oft öðrum hlutverkum 

meðfram náminu, eru til að mynda foreldrar, tómstundaiðkandi og fleira (Stone og O´Shea, 

2013; Swanson, Broadbridge og Karatzias, 2006). Mörg fyrirferðamikil hlutverk geta hins 

vegar skapað togstreitu og haft í för með sér heilsuspillandi afleiðingar á borð við streitu. Á 

sama hátt geta fá og rýr hlutverk haft neikvæð áhrif á heilsu og lífsgæði (Polatajko, Backman 

o.fl. 2007). Vangeta til að sinna hlutverki sínu, það er þeim viðfangsefnum sem því fylgir, að 

fá ekki eftirsóknarvert hlutverk eða missa hlutverk vegna veikinda eða slyss, getur haft mikil 

áhrif á hvernig fólk lítur á sjálft sig sem manneskju eða iðjuveru. Hlutverkin sem við gegnum 

skilgreina að hluta til hver við erum, bæði í eigin augum og samfélagsins. Hlutverk okkar sem 

maki, foreldri og starfsmaður sýnir mynstur hegðunar sem speglar samfélagslega stöðu okkar. 

Hegðun einstaklings mun hafa tilhneigingu til að vera svipuð þeirri sem er ætlast til af honum 

í  tilteknu hlutverki (Kielhofner, 2008). Þegar breytingar verða á lífi fólks og iðjumynstur þess 

raskast velur fólk að sinna hlutverkum sem eru þeim mikilvæg og reyna þannig að vernda 

eigin sjálfsmynd (Kristjana Fenger og Guðrún Pálmadóttir, 2011). Nauðsynlegt getur verið 

fyrir fólk að endurmóta iðjusjálf sitt í takt við breytta færni við iðju til að finna nýtt jafnvægi 

og aðlagast aftur sem iðjuvera (Kielhofner, 2008). Eitt aðalmarkmið iðjuþjálfunar er að vinna 

með fólki þannig að það öðlist meiri færni og aukna lífsfyllingu. Hugmyndafræði fagsins 

gengur út frá því að heilsa og vellíðan einstaklingsins mótist af því að hann geti stundað þá 

iðju sem veitir honum ánægju jafnframt því að standast kröfur samfélagsins (Iðjuþjálfafélag 

Íslands, e.d.).  

Iðjuþjálfarar sem fagstétt hafa skuldbundið sig til þess efla þátttöku skjólstæðinga 

sinna í daglegu lífi og ganga út frá því að allir eigi jafnan möguleika til að gegna hlutverkum 

sem eru þeim mikilvæg. Þetta krefst þess að iðjuþjálfar þekki skjólstæðinga sína vel og það 

umhverfi sem þeir búa í, meðal annars félags- og menningarlegan bakgrunn hvers og eins 

(Hammell, 2013), og þann þrýsting sem samfélagið setur um ákveðið atferli og viðhorf 

(Gunnhildur Gísladóttir, 2007). Fólk miðar sig við þann heim sem það lifir í og þá menningu 

og þau gildi sem ríkja á hverju svæði og á hverjum tíma (Kielhofner, 2008). 

Markmið þessarar rannsóknar er að fá mynd af þeim hlutverkum sem fólk gegnir og 

komast að því hvaða hlutverk skipta fólk mestu máli. Einnig hvaða hlutverk þátttakendum 

finnst áhugaverð og hvernig þeir meta frammistöðu sína í tilteknum hlutverkum. 

Settar eru fram fjórar rannsóknarspurningar: 

1. Hvaða hlutverkum gegndu þátttakendur í fortíð, gegna nú og áætla að gegna í 

framtíðinni? 

2. Hvaða gildi hafa hlutverkin? 

3. Hvað af þeim hlutverkum sem þátttakendur gegna ekki núna hefðu þeir áhuga á að 

gegna nú, gegna í framtíðinni eða hafa alls engan áhuga á að gegna hvorki nú eða í 

framtíðinni? 

4. Hve sáttir eru þátttakendur við frammistöðu sína í núverandi hlutverkum? 

Notast er við matstækið Hlutverkalistinn 2 til að afla upplýsinga um hlutverk 

þátttakenda, en það byggir á líkaninu um iðju mannsins (MOHO). Í því eru tíu skilgreind 

hlutverk; nemandi, starfsmaður, sjálfboðaliði, umönnunaraðili, heimilishaldari, 

fjölskyldumeðlimur, vinur, tómstundaiðkandi, þátttakandi í trúarstarfi og þátttakandi í 

félagsstarfi  (Scott PJ, McFadden R, Yates K, Baker S, McSoley S, 2014).  

Hugmyndafræði líkansins um iðju mannsins (e. Model of Human Occupation 

MOHO)leiðir rannsóknina. Hlutverk er eitt af grunnhugtökum líkansins og mótar, ásamt 

venjum, iðjumynstur fólks. Viljinn drífur fólk til verka og byggir sá drifkraftur á gildi, áhuga 

og trú fólks á eigin getu og reynslu af fyrri verkum. Auk þess er umhverfið sem fólk lifir og 

hrærist í ýmist hvetjandi eða letjandi og einnig er framkvæmdageta einstaklings, sem byggir á 

líkamsbyggingu, líkamsstarfsemi og upplifun af því að því að vera í eigin líkama, áhrifavaldur 

um iðju fólks (Kielhofner, 2008). Þannig skilgreinir hugmyndafræðin helstu hugtök sem 

snerta rannsóknina og útskýrir hvernig þau hafa áhrif hvert á annað.  

Helstu takmarkanir rannsóknarinnar eru þær að þátttakendur endurspegla ekki íslenskt 

samfélag, þeir voru fengnir með hentugleikaúrtaki og voru einungis 105. Hvorki dreifing 

búsetu þeirra um landið né kyn og aldursdreifing endurspegla Íslendinga (Hagstofa Íslands, 

2011). 

Mikilvægt er að skilgreina helstu hugtök sem snerta rannsóknina svo ekki fari á milli 

mála hvað átt er við þegar þau koma fyrir í rannsóknarskýrslunni. Eftirfarandi hugtök eru 

skilgreind sem hér segir.  

Hlutverk (e. internalized role): Staða einstaklings í samfélaginu með tilheyrandi 

viðhorfum og gjörðum. Hlutverkið er skilgreint af samfélaginu og einstaklingnum sjálfum 

(Kielhofner, 2008).  

Iðja (e. occupation): Allt það sem einstaklingur tekur sér fyrir hendur, allar þær 

athafnir og verk sem tilheyra daglegu lífi sem hafa gildi og þýðingu fyrir einstakling og 

samfélagið í heild sinni (Kielhofner, 2008). 

Iðja mannsins (e. Human occupation): Athafnasemi við störf, leik eða eigin umsjá í 

aðstæðum tengdum tíma, efnisheimi, menningu og samfélagi (Kielhofner, 2008). 

Gildi (e. values): Það sem einstaklingi finnst mikilvægast og hefur merkingu fyrir 

hann (Kielhofner, 2008). 



4 

 

Gildi hlutverka (e. Role values): Persónuleg merking eða mikilvægi sem hvert hlutverk 

hefur fyrir einstakling (Oakley, F., Kielhofner, G., Barris, R., og Reichler, R. K. 1986). 

Áhugi (e. interest): Það sem einstaklingi finnst ánægjulegt eða fullnægjandi að gera 

(Kielhofner, 2008).  

Frammistaða/færni (e. occupational performance): Við iðju vísar í það hvernig 

einstaklingi finnst hann standa sig í því hlutverki sem hann gegnir (Kielhofner, 2008).  

Verkefnið skiptist í fimm kafla. Fyrsti kafli er inngangur verkefnisins. Annar kafli er 

fræðileg umfjöllun um efnið, þar sem fjallað er um hugmyndafræðina sem stýrir verkefninu. Í 

þriðja kafla er farið yfir aðferðafræði rannsóknarinnar og matstækinu sem notað er við 

gagnaöflun og þróun þess gerð ýtarleg skil. Fjórði kafli greinir frá niðurstöðum 

rannsóknarinnar í máli og myndum og í fimmta kafla eru umræður um niðurstöður 

rannsóknarinnar þar sem þær eru bornar saman við aðrar rannsóknir og fræðiskrif og 

speglaðar í hugmyndafræðinni.  

KAFLI II 

FRÆÐILEG UMFJÖLLUN 

Í þessum kafla er fræðileg umfjöllun um hlutverk, gildi þeirra, áhuga á að gegna þeim 

og sátt við frammistöðu einstaklingsins.  

Líkanið um iðju mannsins stýrir rannsókninni, enda eruhlutverk í brennidepli hennar 

en hlutverk er einmitteitt af grunnhugtökum líkansins. Líkanið fjallar einnig um önnur hugtök 

sem fjallað er um í rannsókninni og samvirkni þeirra. Þá leggur líkanið grunn að skipulagi 

kaflans og fræðilegri umfjöllun um þau hugtök sem rannsóknin snertir (Kielhofner, 2008). 

 

Líkanið um iðju mannsins 

Líkanið um iðju mannsins útskýrir samspil einstaklings við umhverfi sitt og hvernig 

iðja verður til í því samspili. Maðurinn á mynd 1 er fjólublár. Hugtakið hlutverk er annað af 

tveimur undirhugtökum vanamynsturs. Hlutverk eiga þátt í hvernig daglegt líf einstaklings er 

skipulagt, svo sem hvenær hann sinnir hlutverki sínu sem starfsmaður, foreldri eða vinur. 

Hvað hann tekur sér fyrir hendur ræðst af viðfangsefnum sem tilheyra hlutverkunum sem 

hann sinnir á hverjum tíma. Verkin eru unnin á ákveðnum tímum, mynda mynstur og ef 

einstaklingur framkvæmir þau sífellt með sama hætti verða þau að vana. Vanamynstrið er í 

stöðugu samspili við viljann sem drífur fólk til verka. Það sem drífur viljann áfram eru meðal 

annars gildi fólks, það er hvað skiptir það máli að gera, áhugi á að takast á við ákveðin 

viðfangsefni sem oft tengjast gleði og ánægju og síðast en ekki síst trú fólks á eigin 

áhrifamátt. Síðastnefndi þátturinn tengist meðal annars reynslu fólks af framkvæmd sem hefur 

annað hvort tekist eða mistekist. Framkvæmdageta byggir á líkamsbyggingu og 

líkamsstarfsemi svo sem vöðvakrafti hreyfigetu og minni og hefur því áhrif á hvað 

viðkomandi gerir eða getur gert. Einnig hefur áhrif hvernig einstaklingurupplifir að vera og 

gera í eigin líkama (Kielhofner, 2008). 

Einstaklingurinn lifir og hrærist í umhverfi sem ýmist ýtir undir eða takmarkar 

þátttöku hans í lífinu. Appelsínugulu pílurnar tákna gjörðir mannsins og þátttöku í leik og 

starfi. Framkvæmd einstakra verka eins og að reima skó, baka brauð og þvo bílinn eru minni 

afmarkaðar einingar þátttöku, athafnir sem hafa upphaf og endi. Smæstu hlutar gjörða eru 

framkvæmdaþættir sem eru enn afmarkaðri þættir svo sem að teygja sig, beygja sig og 

handleika hluti. Út frá öllu þessu samspili kemur svo annars vegar iðjusjálfið, sem 

endurspeglar hvernig einstaklingurinn sér sjálfan sig sem iðjuveru, til dæmis sem foreldri, 

íþróttamaður, tómstundaiðkandi, og hins vegar færni viðkomandi við iðju, hve fær hann er að 

sinna hlutverkunum. Ef færnin er í samræmi við iðjusjálfið að mati viðkomandi þá er sá hinn 

sami vel aðlagaður í sínu umhverfi (Kielhofner, 2008). 

 

Hlutverk 

 

Innan líkansins um iðju mannsins er hlutverk (e. internalized role) skilgreint sem 

samsömun manns við tilgreinda félagslega og persónulega stöðu og viðhorf og gjörðir sem 

tilheyra henni. Að gera hlutverk að sínu (e.internalize), þýðir að einstaklingurinn samsamar 

VANAMYNSTUR 
Hlutverk 

Vani 

 

ÞÁTTTAKA 

 
FRAMKVÆMD 

 

FRAMKVÆMDAÞÆTTIR 

 

UMHVER

Aðlögun 
sem 

iðjuvera 

 

VILJI 
Gildi 
Áhugi 

Eigin 

FRAMKVÆMDAGETA 
Hlutlæg og huglæg (the lived body) 

 

Mynd 1: Líkanið um iðju mannsins (Kielhofner, 2008). Þýðing og aðlögun Kristjana Fenger, 

(2009). 

sig hlutverkinu og það verður hluti af sjálfsmynd hans (Kielhofner, 2008). Flestar athafnir 

fólks eru framkvæmdar í tilteknu hlutverki, til dæmis í hlutverki maka, foreldris, starfsmanns 

eða nemanda. Fólk hagar sér oftast eins og ætlast er til í hverju hlutverki, bæði hvað varðar 

viðhorf og gjörðir. Það sér sig sem smið, iðjuþjálfa og son og sinnir um leið ákveðinni stöðu í 

samfélaginu og upplifir atferli sitt líkt og annarra í sömu stöðu (Kielhofner, 2008). Alla ævi er 

einstaklingurinn að auka þekkingu sína á væntingum samfélagsins til þeirra hlutverka sem 

hann gegnir og því er hann stöðugt að byggja upp færni til að takast á við hlutverkin á sem 

árangursríkastan hátt (Christiansen og Baum, 1997). Hlutverkin breytast stöðugt, þeim fækkar 

ýmist eða fjölgar, rýrna eða þenjast út og þróast þannig í takt við lífshlaupið og aðstæður 

mannsins (Dickerson og Oakley, 1995). Þegar fólk gegnir mörgum hlutverkum á sama 

tímapunkti í lífi sínu getur það valdið álagi, en hvort það álag skapar ánægju eða veldur streitu 

fer eftir hversu mikið gildi hlutverkin hafa fyrir viðkomandi og hve mikla stjórn hann hefur á 

aðstæðum (Patel og Cunningham, 2012). Ef jafnvægi er á milli þeirrar iðju sem einstaklingur 

stundar og færni hans, fyllist hann ánægju sem skapar honum lífsfyllingu (Polatajko, Davis, 

Cantin, Dubouloz-Wilner og Trentham, 2007). Slíkt jafnvægi stuðlar að betri heilsu og 

vellíðan (Anaby, Backman og Jarus, 2010). Þegar fólk missir hlutverk vegna veikinda eða 

slyss, það getur ekki sinnt viðfangsefnum hlutverksins eða fær ekki hlutverk sem það sækist 

eftir, þá hefur það áhrif á hvernig það sér sjálfan sig sem manneskju (Kielfhofner, 2008). Fyrir 

einstaklinga getur hlutverkamissir leitt til minni félagslegra samskipta og sjálfsálit gæti beðið 

hnekki (Kart, 1997).  

Hugtakið „hlutverk“ á uppruna sinn í leikhúsi, þar sem hlutverk var talið vera staða í 

samfélaginu sem leikarinn sýndi áhorfendum (Heard, 1977). Innan iðjuþjálfafræðinnar kom 

hugtakið upphaflega frá félagssálfræðinni og var skilgreint sem atferlismynstur, túlkað af 

samfélaginu sem verandi í sérstakri stöðu sem uppfyllir þátttöku og þarfir einstaklingsins 

(Heard, 1977; Moorhead, 1969). Kielhofner og Burk (1985) og Oakley og félagar (1986) 



8 

 

töluðu um að iðjuþjálfar þyrftu að finna og tilgreina öll þau hlutverk sem innihalda iðjutengt 

atferli. Að þeirra mati skapa hlutverk ramma um iðjutengt atferli, þar sem einstaklingur tekur 

þátt í margskonar athöfnum sem stýrast af innri væntingum og væntingum samfélagsins 

(Kielhofner og Burk, 1985; Moorhead, 1969). Oakley, (1986) hannaði matstækið 

Hlutverkalistann (e. Role Checklist) innan líkansins um iðju mannsins, þar sem hún 

skilgreindi tíu hlutverk. Listinn var þróaður til að fá upplýsingar um hlutverkasögu fólks og 

gildi hvers hlutverks í þeim tilgangi að kortleggja þarfir einstaklings til að gera íhlutun 

iðjuþjálfa markvissari (Kielhofner, 2008). 

Á síðari árum hefur verið unnið að því að koma á sameiginlegu alþjóðlegu matskerfi 

þvert á heilbrigðisstéttir sem nefnast ICF (e. International Classification of Function, 

Disabilities and Health) ( World Health Organization, 2001). Því er ætlað að auðvelda 

samskipti og skilning milli heilbrigðisstétta. Scott (2014) bar innihald Hlutverkalistans saman 

við ICF, alþjóðlega flokkunarkerfið um færni, fötlun og heilsu, og voru niðurstöður hans  að 

Hlutverkalistinn samræmdist þátttöku og athöfnum innan ICF. 

Hér á eftir verður fjallað um fræðilegt efni tengt hlutverkunum tíu innan 

Hlutverkalistans. 

 

Nemandi 

Nemendahlutverkið er skilgreint af Oakley (1984) sem „sá sem stundar nám, hvort 

sem það er fullt nám eða hlutanám“. Á Íslandi voru nemendur í grunnskólum landsins 42.737 

árið 2013 (Hagstofa Íslands, 2015a), en skólaskylda á Íslandi er 10 ár á grunnskólastigi.  

Miðað er við að börn hefji skólagöngu sína sex ára gömul og endi hana 16 ára (Lög um 

grunnskóla nr. 91/2008). Í grunnskólalögunum segir að allir nemendur eigi rétt á kennslu við 

hæfi (nr. 91/2008, grein 13) og að hlutverk grunnskólans sé að stuðla að þroska nemenda á 

öllum sviðum. Nemendur sem fengu sérkennslu eða stuðning í grunnskólum skólaárið 2014-

2015 voru 12.263 (28,4%), þar af voru drengir 61,5% og stúlkur 38,5% (Hagstofa Íslands, 

2016d). Nemendur á framhaldsskólastigi voru 26.964 árið 2013. Þar af voru 6.504 í 

menntaskóla, 16.201 í fjölbrautaskóla og hinir í sérskóla á framhaldsskólastigi og 

tónlistarskóla (Hagstofa Íslands, 2015b). Starfsbrautir í framhaldsskólum sem bjóða upp á 

nám fyrir fatlaða einstaklinga voru settar á laggirnar árið 2004. Þær hafa það markmið að 

skapa þessum nemendum tækifæri til að auka sjálfstraust sitt, sjálfstæði og aðlögunarhæfni 

(Mennta-og menningarmálaáðuneyti, e.d.). 

Síðastliðin tíu ár hefur fjöldi þeirra sem skráir sig í háskólanám nærri tvöfaldast 

(OECD, 2011), en árið 2013 voru háskólanemendur á Íslandi 19.970 talsins (Hagstofa Íslands 

2015c). Sjö háskólar eru starfræktir víðs vegar um landið. Þar er öll almenn kennsla á 

háskólastigi og bjóða fimm skólar upp á fjarnám þar sem nemendur eru heima og læra í 

gegnum tölvu en þurfa að mæta í skólana nokkrum sinnum á önn (Mennta- og 

menningarmálaráðuneytið, 2016). Samkvæmt rannsókn sem gerð var á högum háskólanema 

við Háskólann í Reykjavík var helmingur nemenda á námslánum, þar af leiðandi er stór hluti 

nemenda sem vinnur með skóla. Ísland sker sig nokkuð úr þar sem barneignir þykja 

sjálfsagðar meðan fólk er ennþá í námi en 25% þessara sömu nemenda voru með börn á sinni 

ábyrgð (Sigrún Júlíusdóttir og Magnús D. Baldvinsson, 2003). Þriðjungur þjóðarinnar var í 

óformlegu námi af einhverju tagi og í endur- og starfsmenntun árið 2010. Hér var um að ræða 

fólk á aldrinum 16 til 74 ára og í mörgum tilfellum leiddi námið til útskriftar (Mennta- og 

menningarmálaráðuneytið, 2013). Tuttugu prósent þeirra sem voru án atvinnu voru í 

einhverskonar námi er tengdist starfi, 7% af þeim voru í iðnnámi og starfsþjálfun en 18% tóku 

þátt í annars konar verkefnum tengt vinnumarkaðnum (OECD, 2011). 

Brotthvarf nemenda úr námi og skóla má helst rekja til þess að þeir verða smám saman 

afhuga námi og skuldbindingu við skóla. Skólinn höfðar ekki lengur til nemenda og þeir taka 

lítinn þátt í námi og félagslífi sem boðið er upp á í skólanum og námsárangur er eftir því 

(Kristjana Stella Blöndal og Bjarney Sif Ægisdóttir,2013).  

 

Starfshlutverkið 

Starfshlutverkið er skilgreint sem „sá sem stundar launaða vinnu, fullt starf eða 

hlutastarf“ af Oakley (1984). Í febrúar 2016 voru 188.300 manns á aldrinum 16 til 74 ára með 

atvinnu á Íslandi sem gerir 79,8 % af vinnuafli landsins, en 5.900 manns voru atvinnulausir 

eða 3,1% (Hagstofan, 2016b).  

Í lögum ríkisins um almannatryggingar myndast réttur til ellilífeyris á Íslandi við 67 

ára aldur (Lög um almannatryggingar nr. 100/2007). Samkvæmt lögum um réttindi og skyldur 

starfsmanna ríkisins nr. 70/1996 mega einstaklingar sem starfa hjá ríkinu starfa til 70 ára 

aldurs. Hjá sumum stéttarfélögum geta einstaklingar hætt að vinna 60 ára (Landssamband 

eldri borgara, e.d.).  

Vinnusiðferði Íslendinga er mjög sterkt og vinna þeir allajafna lengur en þjóðir í 

hinum vestræna heimi. Þar er einkum verið að benda á atvinnuþátttöku fólks sem eru 65 ára 

og eldri (Stefán Ólafsson, Karl Sigurðsson og María J. Ammendrup, 1999). Í eigindlegri 

rannsókn frá árinu 2006, þar sem rætt var við 46 einstaklinga, kom fram að margir sem náð 

höfðu 67 ára aldrinum voru tilbúnir að vinna lengur ef þeir höfðu heilsu til þess. Í stað þess að 

hætta alveg væri æskilegra að þeim stæði til boða sveigjanlegri starfslok, til dæmis með því að 

stytta vinnutímann og bjóða upp á auðveldari verkefni. Einnig kom fram að einstaklingar sem 

áttu kost á því að vinna lengur en til 67 ára aldurs kusu að fara ekki þá leið vegna skerðingar á 

lífeyrisréttindum og hárri skattlagningu (Sigurveig H, Sigurðardóttir, 2006). 

Það eru mannréttindi að hafa starf (Utanríkisráðuneytið, 2008). Samkvæmt lögum um 

málefni fatlaðra nr 59/1992 eiga fatlaðir að hafa aðgang að starfi við hæfi og aðstoð til að 

sinna störfum á almennum markaði. Ef einstaklingur getur ekki sinnt starfi sínu vegna 

veikinda eða slysa á hann rétt á starfsendurhæfingu. Boðið er upp á 

starfsendurhæfingarþjónustu í þeim tilgangi að efla starfsgetu einstaklinga til launaðra starfa 

og starfa endurhæfingarstöðvar eftir lögum nr. 60/2007 um atvinnutengda starfsendurhæfingu. 

Ekki eru allir færir um vinnu á almennum markaði en eiga þá rétt á starfi á vernduðum 

vinnustöðum (Lög um málefni fatlaðra nr. 59/1992). Þar sem starfsemin miðast að því að efla 

getu einstaklinga með fötlun til þess að takast á við launuð störf á vinnumarkaðnum. 

Starfshlutverkið er eitt stærsta hlutverkið sem hver og einn gegnir í lífinu og hefur 

áhrif á ánægju og vellíðan, auk þess hefur það áhrif á hvernig hann skilgreinir sjálfan sig 

(King og Olsen, 2009). Í rannsókn sem Kristjana Fenger (2001) gerði á hlutverkum 149 

Íslendinga á aldrinum 18 til 75 ára sem valdir voru með slembiúrtaki úr Þjóðskrá, kom í ljós 

að Íslendingar gegndu starfshlutverkinu og fjölskylduhlutverkinu oftast og voru þau einnig 

talin þau mikilvægustu. 

 

Sjálfboðaliði 

Sjálfboðaliði er sá sem „sinnir ólaunuðu starfi fyrir til dæmis góðgerðasamtök, skóla, 

íþróttafélag eða hjálparsveit, að minnsta kosti einu sinni í viku“ (Oakley, 1984). Flestir sem 

sinna sjálfboðahlutverkinu eru með góðar tekjur, háskólamenntun og sinna meiri 

ábyrgðarstörfum en þeir sem ekki eru í sjálfboðavinnu (Kendall, 2012; Wilson, 2012; Wilson, 

2000; Musick og Wilson, 2008). Einstaklingar 50 ára og eldri vinna helst fyrir 

góðgerðasamtök og eru konur þar í meirihluta (Dolinicar og Randle, 2007; Mundle, Naylor og 

Buck, 2012). 

Í rannsókn sem Ómar H. Kristmundsson og Steinunn Hrafnsdóttir, gerðu árið 2013 og 

bar heitið „Hverju skipta sjálfboðaliðar fyrir íslensk félagasamtök?“ var notast við tvö 

gagnasöfn höfunda. Annars vegar spurningakönnun sem gerð var árið 2011 á meðal flestra 

starfandi félaga í velferðarþjónustu og hins vegar könnun á heimasíðum sömu félaga árið 

2013. Þar kom fram að 84% þeirra sem störfuðu fyrir íslensk félagasamtök voru 

sjálfboðaliðar. Í hverju félagi voru um 242 sjálfboðaliðar og eitt af hverjum tíu félögum voru 

með fleiri en 50 sjálfboðaliða á sínum snærum. Slysavarnafélagið Landsbjörg og Rauði kross 

Íslands skáru sig úr með sjálfboðaliða í föstum verkefnum. Landsbjörg var með um 3500 

sjálfboðaliða sem starfa í þágu almannaheillar og Rauði krossinn var með 3700 sjálfboðaliða, 

sem standa vörð um mannréttindi og virðingu einstaklinga og vinna að verkefnum sem snúa 

að félagslegu öryggi og neyðarvörnum. Sjálfboðaliðar eru þó flestir, eða átta af hverjum tíu í 

stjórn félaga (Ómar H. Kristmundsson og Steinunn Hrafnsdóttir, 2015; Lög um 

Björgunarsveitir Íslands og björgunarsveitarmenn nr.43/2003; Rauði kross Íslands, e.d). 

 

Umönnunaraðili 

Umönnunaraðili er sá sem ber ábyrgð á umönnun annarra, til dæmis barns, maka, 

ættingja eða vinar að minnsta kosti einu sinni í viku (Oakley, 1984). Umönnun getur verið 

bæði óformleg og formleg. Óformleg aðstoð er sú aðstoð sem fólk fær heima hjá sér og er 

ekki veitt af opinberum aðilum. Oft er þetta eina þjónustan sem einstaklingur fær og er 

yfirleitt veitt af fjölskyldumeðlimum viðkomandi (Sigurveig H. Sigurðardóttir, 2007). 

Umönnun ungra barna hvílir á herðum foreldra eða annarra forráðamanna. Langveik börn og 

þeir einstaklingar sem eru með sérþarfir búa oftast inni á heimilum og kemur það í hlut 

foreldra eða annarra fjölskyldumeðlima að annast þá (Velferðarráðuneytið, 2000). Foreldrar 

langveikra barna fá greiddar umönnunarbætur vegna vinnutaps sem hlýst af því að vera heima 

fyrir og annast veikan einstakling (Velferðarráðuneytið, e.d.a). Árið 2014 þáðu 2713 

fjölskyldur umönnunarbætur frá Tryggingastofnun ríkisins vegna barns, en 92 einstaklingar 

þáðu umönnunarbætur vegna veikinda maka (Tryggingastofnun, 2014).  

Í íslenskum framfærslulögum árið 1947 var ákvæði um að börn myndu sjá um aldraða 

foreldra sína, en þau lög voru felld úr gildi með tilkomu laga um félagsþjónustu sveitarfélaga 

nr. 40/1991. Þar af leiðandi má segja að sú aðstoð sem aðstandendur hins aldraða veita honum 

sé vegna skyldurækni og siðferðilegra þátta (Sigurveig H. Sigurðardóttir, 2007). Stefna 

stjórnvalda í málefnum aldraðra er sú að bjóða upp á sem fjölbreyttustu úrræði varðandi 

húsnæði og þjónustu svoeinstaklingar geti verið heima hjá sér sem lengst 

(Velferðarráðuneytið, e.d.b.).  

Sú aðstoð sem aldraðir fá heima hjá sér er oft eina þjónustan sem þeir fá og er hún 

yfirleitt veitt af maka eða börnum viðkomandi (Sigurveig H. Sigurðardóttir, 2007). Sumir af 

þeim sem hafa rannsakað afleiðingar óformlegrar umönnunar aldraðra hafa einblínt á 

neikvæðar afleiðingar hennar, svo sem innilokun hins aldraðra, og telja að umönnunin geti í 

sumum tilfellum leitt til ofbeldis gegn hinum aldraðra. Þetta kemur aðallega upp hjá þeim sem 

upplifa umönnunina sem byrði og finnast þeir vera úrvinda, en þá er nauðsynlegt að þeir fái 

aðstoð og að hún standi til boða (Sigurðardóttir og Bravell, 2013).  

 

Heimilishaldari 

„Sá sem ber ábyrgð á heimilishaldi, til að mynda þrifum, eldamennsku, innkaupum, 

garðvinnu og viðhaldi, er heimilishaldari“ samkvæmt skilgreiningu Oakley (1984). Nefnd 

sem skipuð var af forsætisráðherra gerði umfangsmikla launakönnun í samvinnu við 

Jafnréttisráð Íslands. Niðurstöður þeirrar könnunar leiddu í ljós að á Íslandi hefur stéttarstaða 

kvenna áhrif á hvernig verkaskiptingu á heimilinu er háttað. Konur bera yfirleitt meiri ábyrgð 

á heimilishaldi, en ábyrgðin helst í hendur við laun kvennaHlutfall þeirra sem töldu sig bera 

ábyrgð á heimilishaldi fer niður í 55% með hærri launum, en 70% þeirra kvenna sem eru með 

lægri laun en 250 þúsund krónur á mánuði töldu sig bera ábyrgð á heimilishaldi 

(Forsætisráðuneytið, 2004). 

Vinur 

Vinur er sá sem ver tíma eða gerir eitthvað með vini að minnsta kosti einu sinni í viku 

(Oakley, 1984). Vináttusamband tekur tíma að þróast og eru uppi kenningar um að 

vináttusamband þróist í þremur þrepum. Fyrsta þrepið er skammvinnt, en þar er einungis um 

kunningsskap að ræða. Á öðru þrepi er sambandið enn fremur yfirborðskennt, en 

einstaklingarnir opna sig að hluta. Á þriðja þrepinu eru einstaklingarnir að tengjast nánum 

böndum, þá myndast traustur vinskapur þar sem heiðarleiki er í hávegum hafður. Vinir veita 

hvor öðrum tilfinningalegan stuðning á þessu síðasta stigi (Cavanaugh, 1990). 

Vináttusamband á milli einstaklinga byggir á jafningjagrundvelli og skuldbindingu. 

Vinir eiga oft sameiginleg áhugamál og deila reynslu sinni af þeim. Gæta þeir þess einnig að 

keppnisskap spilli ekki vináttunni (Frankel, 2010). Giordano, Cernkvich, Groat, Pugh og 

Swinford (1998) rannsökuðu hvort náin vináttusambönd í æsku hefðu áhrif á fullorðinsárin.  

Þeir skoðuðu vináttusambönd og fjölskyldutengsl 12 til 19 ára ungmenna og svo aftur tíu 

árum seinna. Niðurstöður sýndu að þeir einstaklingar sem áttu nána vini á unglingsárum voru 

líklegri til að eiga nána vini á fullorðinsárum. Mikill munur er á vináttu kynjanna. Karlar 

byggja vináttu sína frekar á kunningjaskap heldur en nánum böndum (Bond, Coleman og 

Peace, 2001).  

Fatlaðir einstaklingar eiga oft á tíðum erfiðara með að eignast vini þar sem þeim 

virðist stundum skorta frumkvæði til að rækta vináttu sína (Jay, 2007). Sýnt hefur verið fram á 

að þegar fatlaðir einstaklingar flytja í sjálfstæða búsetu frá stofnunum fara þeir stundum á mis 

við tækifæri til að mynda og viðhalda félagslegum tengslum (McConkey, 2005). 

 

Fjölskylduhlutverkið 

„Sá sem ver tíma eða gerir eitthvað með barni, maka eða öðrum úr fjölskyldunni, að 

minnsta kosti einu sinni í viku“ er í fjölskylduhlutverkinu (Oakley, 1984). Samkvæmt 

Hagstofu Íslands voru 105.699 kjarnafjölskyldur á Ísland árið 2016. Skilgreining 

Hagstofunnar á kjarnafjölskyldu eru giftir einstaklingar eða fólk í óvígðri sambúð, börn sem 

búa hjá þeim sem eru 17 ára eða yngri og karlar og konur sem eru einhleyp og búa með 

börnum 17 ára og yngri (Hagstofa Íslands, 2016a). Fjölskyldur í íslensku samfélagi eru af 

öllum stærðargráðum og er fjölbreytileikinn orðinn meira áberandi en áður (Sigrún 

Júlíusdóttir og Nanna K. Sigurðardóttir, 2000). Að tilheyra stjúpfjölskyldu hefur færst í 

aukana og einnig fjölskyldur samkynhneigðra (Valgerður Halldórsdóttir, 2012). 

Foreldrahlutverkið, móðir og faðir, er eitt mikilvægasta hlutverk flestra samfélaga 

(Hermann Óskarsson, 2005; Sigrún Júlíusdóttir, 2001). Barneignum íslenskra kvenna hefur 

fækkað með árunum en árið 1960 eignuðust konur að meðaltali fjögur börn en árið 2014 var 

það komið niður í 1,93 börn. Á síðustu árum hafa barneignir á Íslandi verið að meðaltali meiri 

en í öðrum Evrópulöndum og einungis 30% barna fæðast innan hjónabands á Íslandi 

(Hagstofa Íslands, 2015d).  

Sumir telja að móðureðlið sé meðfætt, en sú er ekki alltaf raunin. Margar konur 

upplifa sig vanmáttuga í móðurhlutverkinu og streitan sem fylgir því kemur mörgum konum á 

óvart (Lindsey, 1994). Feðrahlutverkið hefur breyst í gegnum tíðina en þó mest á 

Vesturlöndum. Fyrr á tímum var þeirra hlutverk aðallega að afla tekna fyrir heimilið og konur 

voru þá heimavinnandi í meira mæli. Í dag verja þeir meiri tíma með börnum sínum og taka 

þátt í uppeldi þeirra og hafa betra tækifæri til að mynda sterk tengsl við börn sín (Lindsey, 

1994). 

Fatlaðir einstaklingar eiga enn í baráttu fyrir bættum réttindum sínum til að eignast 

barn eða fá að hafa forræði yfir börnum sínum (Lewiecki-Wilson, 2011). Uppi hafa verið 

fyrirfram ákveðnar hugmyndir um að foreldrar eigi að vera hraustir og vel menntaðir.. Vegna 

þessarar sýnar hefur verið talið að fatlaða foreldra skortigetu og hæfni til að standa undir 

ábyrgð foreldrahlutverksins og geti því ekki gert sama tilkall til hlutverksins og ófatlaðir 

(Hanna Björg Sigurjónsdóttir, Helga Baldvins- og Bjargardóttir og Rannveig Traustadóttir, 

2009). Lög og reglur um þessi mál ættu að gilda yfir alla, en litið er á fatlaðar mæður sem 

frávik vegna fyrirfram ákveðinna skoðana um foreldrahlutverkið. Þar af leiðandi fá fatlaðar 

mæður ekki sömu þjónustu á heilbrigðisþjónustu á meðgöngunni eins og ófatlaðir. Sem dæmi 

má nefna að fatlaðar konur fá hvorki aukið eftirlit vegna fötlunar á meðgöngu né fræðslu um 

kynheilbrigði eða umönnum barna. Þá búa þær oft við neikvæð viðhorf sem getur leitt til þess 

að þær fá ekki nægan stuðning (Aðalbjörg Gunnarsdóttir, 2012; Gibson og Mukitiuk, 2011). 

Margt hefur þó breyst frá því gerðar voru ófrjósemisaðgerðir án samþykkis seinfærra kvenna 

til að koma í veg fyrir að þær eignuðust börn (Lewiecki-Wilson, 2011). 

Þingsályktunartillaga um mótun fjölskyldustefnu á Íslandi var samþykkt árið 1997. 

Meginforsenda stefnunnar er að litið er á fjölskylduna sem hornstein íslensks samfélags og 

uppsprettu lífsgilda. Meginmarkmiðið var að efla og styrkja fjölskylduna í nútímasamfélagi. 

Áherslan var meðal annars á að velferð fjölskyldunnar byggði á jafnrétti karla og kvenna 

innan heimilisins, að tilfinningatengsl væru mikilvæg innan fjölskyldunnar og að tilheyra 

fjölskyldu veiti börnum öryggi og tækifæri til að þróa hæfileika sína til hins ýtrasta (Þingskjal 

1230, 1996-7) 

 

Þátttakandi í trúarstarfi 

Oakley (1984) skilgreinir þátttakanda í trúarstarfi sem; „einstaklingur sem tekur þátt í 

athöfnum á vegum trúfélags, sem þeir tilheyra, að minnsta kosti einu sinni í viku“. Orðið trú 

merkir samkvæmt orðabók Merriam-Webster (e.d.), að trúa á guð eða hóp guða. Sérstakt 

skipulag er í kringum sérhver trúarbrögð (Merriam-Webster, e.d.). Kristni eru útbreiddasta 

trúarbragð heims, en þriðjungur heimsins aðhyllast hana. Skipta má henni niður í margar 

greinar en helmingur kristinna manna eru rómversk-kaþólskir. Á eftir kristni koma múslímar 

sem eru 20% af íbúum jarðar. Hindúar eru 13% og Búddistar 6% (Religious tolerance, e.d.). 

Árið 2016 voru skráðir 237.938 meðlimir í íslensku Þjóðkirkjuna en það er töluvert minna en 

tíu árum áður en þá voru meðlimir hennar 250.759 (Hagstofa Íslands, 2016c). 

Í rannsókn á hlutverkum Íslendinga sem Kristjana Fenger (2001) gerði, kom fram að 

89,6 % Íslendinga, 16 til 75 ára sinntu trúarlegu hlutverki, aldrei, sjaldan eða stundum en 

aðeins 10,5% sem sögðust gera það oft, mjög oft eða daglega. Þetta styður eldri rannsóknir á 

Íslandi en þar kom fram að 10% fóru einu sinni í mánuði eða oftar í kirkju (Björn Björnsson 

og Pétur Pétursson, 1990; Sigrún Júlíusdóttir, Friðrik H. Jónsson, Nanna K. Sigurðardóttir og 

Sigurður J. Grétarsson, 1995). 

Trúarlegt starf fyrir börn og unglinga fer fram á vegum ýmissa samtaka sem eru 

sjálfstæð á Íslandi auk Þjóðkirkjunnar. Samvinna er á milli samtakanna og felur í sér 

margþætt félagsstarf fyrir þennan aldurshóp. Stærstu samtökin á þessu sviði eru KFUM og 

KFUK og Kristilega skólahreyfingin. Auk þess taka ungmenni þátt í starfi ýmissa trúfélaga 

eins og Veginum, Krossinum og Hvítasunnusöfnuðinum (Menntamálaráðuneytið, 2003). 

 

Tómstundaiðkandi 

Tómstundaiðkandi er sá sem sinnir áhugamáli, til dæmis saumaskap, smíðum, 

íþróttum, útivist, hljóðfæraleik, kórsöng eða leiklist að minnsta kosti einu sinni í viku” 

(Oakley, 1984). Gjarnan er talað um formlegar og óformlegar tómstundir. Óformlegar 

tómstundir eru þær sem einstaklingur skipuleggur og stundar sjálfur, en formlegar tómstundir 

eru þær sem sveitarfélögin skipuleggja og eru á þeirra vegum (Anna Jónsdóttir, Jóna 

Eggertsdóttir og Sigurrós Sigurðardóttir, 1996). Tómstundir ungmenna eru mjög mikilvægar 

fyrir persónumótun þeirra. Rannsóknir hafa sýnt að þau ungmenni sem stunda tómstundastarf 

með umsjón fullorðinna eiga í minni hættu á að leiðast út í slæman félagsskap og 

vímuefnanotkun (Inga Dóra Sigfúsdóttir og Bryndís Björk Ásgeirsdóttir, 2004). 

Tómstundir fólks á Vesturlöndum hafa breyst til muna með tilkomu einkatölvunnar, 

Internetsins og annarra samfélagsmiðla. Slík bylting hefur ekki aðeins breytt hvernig fólk ver 

frítíma sínum heldur hefur einnig haft áhrif á félagslega þátttöku þess (Griffiths, Davies og 

Chappell, 2004). Ungt fólk sem eru að stíga sín fyrstu skref á vinnumarkaði, flytja að heiman 

og byrja í háskóla, ver minni tíma í tómstundir en áður. Meiri tími fer í lærdóminn og að fóta 

sig í vinnunni og hefur fólk þar af leiðandi ekki eins mikinn tíma og það hafði áður til iðkunar 

tómstundaiðju (Olson, 2009). Oft deila foreldrar áhugamálum sínum með börnum sínum, 

kenna þeim til dæmis fótbolta og fara með þeim á íþróttaviðburði. Þannig njóta þeir frístunda 

sinna með maka og við að sinna tómstundum barnanna. En þegar börnin eru farin að heiman 

lætur fólk oft gamlan draum rætast og fara að stunda eitthvað sem það hafði alltaf dreymt um 

(Olson, 2009). 

Við starfslok er nauðsynlegt að hafa tómstundatengda iðju sem er fólki mikilvæg til 

þess að fylla upp í það tómarúm sem myndast þegar vinnu sleppir (Pepin, G. og Deutscher, B. 

2011). Aldraðir einstaklingar sem nýta frítíma sinn í einhverskonar tómstundir líður betur 

andlega og lifa lengur en þeir einstaklingar sem ekki nýta tíma sinn til tómstundaiðkunar 

(Leitner, M. J. og Leitner, S.F, 2004). 

Tómstundir fatlaðra eru oft aðgreindar frá tómstundum ófatlaðra. Sem dæmi má nefna 

sumarbúðir, íþróttir og vinnu,  en þetta getur valdið því að fatlaðir upplifi sig ekki sem hluta 

af samfélaginu (Rannveig Traustadóttir, 2008). Sumstaðar er ekki tækifæri fyrir fatlaða að 

vera með, til að mynda í félagsmiðstöðvum fyrir ungt fólk. Þar er oft ekki tekið á móti 

fötluðum einstakling með þeim rökum að það þyki of erfitt. Nauðsynlegt væri að leita frekari 

lausna þar sem ástæðan er yfirleitt vanþekking á málefninu (Barnaombudsmannen, 2006). 

Þátttakandi í félagasamtökum 

„Þátttakandi í félagasamtökum er sá sem starfar með formlegu félagi, til dæmis 

fagfélagi, kvenfélagi, stjórnmálaflokki, samtökum eða hreyfingum að minnsta kosti einu sinni 

í viku” samkvæmt skilgreiningu Oakley (1984). Einstaklingar geta stofnað til félagsskapar 

sem er ófjárhagslegur eins og saumaklúbb, veiðiklúbb, æfa fótbolta (eða aðrar íþróttir) og fara 

í ferðalög saman (Ríkisskattstjóri, e.d.). Á Íslandi eru mörg félagasamtök á borð við 

kvenfélög, kiwanisklúbba, stjórnmálaflokka, íþróttafélög, skákfélög, fagfélög, stéttarfélög, 

samtök vinnuveitenda, mannúðarfélög og menningarfélög. Stofnun félagasamtaka á Íslandi 

byrjaði fyrir alvöru með setningu íslensku stjórnarskráarinnar árið 1874, en þá fengu 

Íslendingar frelsi til að funda og vera í félögum (Ómar H. Kristmundsson og Steinunn 

Hrafnsdóttir, 2012). En eins og áður kom fram eru um 84% þeirra sem starfa fyrir 

félagasamtök í sjálfboðavinnu og eru konur þar í meirihluta. Þau störf sem einstaklingar sinna 

mest eru fyrir góðgerðar- og líknarfélög (Steinunn Hrafnsdóttir, 2008). 

Þegar kemur að félagasamtökum fyrir fatlaða einstaklinga þá má helst nefna 

Íþróttasamband fatlaðra (ÍF). Innan sambandsins eru um 20 íþróttafélög um allt land sem 

starfa í þágu fatlaðra. Hjá félögunum geta einstaklingar með fötlun æft íþróttagreinar eins og 

boccia, lyftingar, sund, frjálsar íþróttir, borðtennis og bogfimi, svo eitthvað er nefnt 

(Íþróttasamband Fatlaðra, e.d.). 

 

Gildi 

Gildi (e. value) er eitthvað sem býr innra með einstaklingi og koma þau fram í 

lífsskoðunum, metnaði og markmiðum hans þegar eitthvað skiptir hann máli (Kielhofner, 

2008). Á þeim árum sem einstaklingur vex úr grasi mótast tilfinning fyrir því hvað honum 

finnst rétt og rangt, og hvað er honum mikilvægt. Einstaklingar vilja vera færir um að taka sér 

fyrir hendur það sem er þeim mikilvægt og eiga það til að líða illa ef þeir geta ekki 

framkvæmt það sem þeir vilja (Kielhofner, 2009). Þessi gildi eiga rætur að rekja til 

menningarinnar sem einstaklingur elst upp í. Fyrirmyndir segja honum hvernig hann eigi að 

haga sér og hvaða markmið eru eftirsóknarverð í lífinu (Bellah, Madsen, Sullivan, Swidler og 

Tipton, 1985).  

Samkvæmt rannsókn Kristjönu Fenger (2001) voru þrjú hlutverk sem fólk gegndi nú 

metin frekar og mjög mikilvæg af stórum hluta þátttakenda. Það voru fjölskylduhlutverkið 

(87.1%), starfshlutverki (79,3%) og hlutverk umönnunaraðilans (75.3%).  

Gerð var megindleg rannsókn í Hollandi á tengslum hlutverka og gilda hjá 

ríkisstarfsmönnum. Spurningalisti var sendur til 850 manns og 114 svöruðu honum. Lögð var 

framt ilgáta um að munur væri á körlum og konum hvað gildi hlutverka varðar, í 

starfstengdum hlutverkum væru gildi karla meira en að foreldrahlutverkið hefði meira gildi 

fyrir konurnar. Niðurstöður sýndu engin marktæk tengsl. Ályktun rannsakenda var sú að það 

væri ekki kynið sem skipti máli, frekar persónan sem slík. Það væri því frekar menntun, 

lífsreynsla og uppeldi einstaklings sem hefði áhrif á hver hans gildi voru (Vinkenburg, van 

Hattem, Ossenkop og Dikkers, 2013).  

 

Áhugi 

Áhugi (e. interests) eru athafnir sem viðkomandi þykja ánægjulegar eða fullnægjandi 

(Kielhofner, 2008). Þessi skilgreining felur í sér bæði ánægju við að taka sér eitthvað fyrir 

hendur og að ein iðja hafi aðdráttarafl fram yfir aðra (Matsutsuyu, 1969). Ánægjuna 

(e.enjoyment) má finna í því smáa, til dæmis í daglegum hversdagslegum athöfnum og einnig 

í því stóra, athöfnum sem drifnar eru áfram af ástríðu. Ánægjan getur sprottið af ólíkum 

ástæðum svo sem samneyti við aðra, fagurfræði við að skoðun listaverka eða að njóta 

náttúrunnar eða hlustun tónlistar, listsköpun, handverki og hönnun, handfjötlun efnis og 

líkamlegri áreynslu (Fidler og Velde, 1999). Sækni í vissa iðju byggir á einhverjum 

áðurnefndra þátta (Kielhofner, 2008). Mihalyi Csikszentmihalyi (l991) lýsti ákveðinni gerð 

þátttöku sem flæði (e. flow). Þá er einstaklingurinn að gera eitthvað sem hann er svo 

niðursokkinn í að hann gleymir stund og stað, allri þreytu og öðru en verkinu sem hann er að 

fást við. Hann svo að segja fer inn í verkið og verður hluti af því. Hann brennur af löngun til 

að halda áfram í það óendanlega (Abuhamdeh, Csikszentmihalyi og Nakamura, 2005; 

Kielhofner, 2008). 

Framkvæmd og sátt við frammistöðu 

Þegar einstaklingur hefur framkvæmt eitthvað verk þá metur hann hvernig honum hefur 

tekist upp, hvort hann er sáttur eða ósáttur við frammistöðu sína. Þeir sem hafa trú á sjálfum 

sér eru frekar við stjórn í eigin lífi, axla ábyrgð og þora að takast á við áskoranir. Þeir vænta 

velgengni og hafa reynslu af því að takast á við það sem þeir taka sér fyrir hendur eða þeir 

læra af reynslunni ef þeim mistekst. Ef verkið tekst ekki eins vel og vonast var til þá eru þeir 

ekki með sjálfsásakanir heldur ætla sér betra gengi næst, þeir líta á atvikið sem æfingu 

(Kielhofner, 2008; Usher og Pajares, 2006). Fólk hefur einnig meira úthald og þrautseigju við 

verk sem skiptir það máli og það stefnir að leysa eða hefur sett sér markmið varðandi það. 

Áhugi á viðfangsefninu og áhugi á að taka þátt og njóta skiptir máli og ýtir undir velgegni.  

Þeir sem hafa litla trú á sjálfum sér eru oft dómharðari í eigin garð eða þeir þora ekki að 

taka áskorun eða eru vissir um að þeim mistakist. Sumir kenna einnig öðrum um ófarir sínar 

eða aðstæðum. Upplifun eða túlkun fólks á eigin frammistöðu hefur áhrif á lífsgæði þess. 

Samræmi á milli þess sem fólk langar til að gera og þess sem það getur í raun gert þá stuðlar 

að lífshamingju (Kielhofner, 2008).  

Það byggir ekki á viljanum einum saman eða vanamynstrinu hvernig verk er leyst af 

hendi, heldur einnig á framkvæmdagetunni (e. Performance capacity) og samspili hennar við 

þættina sem nefndir hafa verið. Framkvæmdagetan er bæði hlutlæg og huglæg. Hlutlægi 

þátturinn samanstendur af þáttum eins og líkamsbyggingu og líkamsstarfsemi, hvort fólk býr 

við fulla færni eða einhverja líkamlega eða andlega skerðingu sem dregur úr getu. Huglægi 

þátturinn (e. the lived body) er svo upplifunin af því að lifa í líkamanum í því ástandi sem 

hann er, upplifa heiminn og gjörðir í honum. En það má ekki aðgreina líkamlega upplifun frá 

þeirri sem við upplifum í huga okkar. Einstaklingar læra flóknar hreyfingar og samhæfingar 

sem síðan verða ósjálfráðar með samspili hugar og líkama, til að mynda að synda, hjóla og 

ganga. Þegar erfið veikindi verða á vegi einstaklings eða jafnvel útlimamissir getur 

líkamsmynd hans breyst og einnig hvernig líkaminn upplifir og skynjar heiminn (Kielhofner, 

2008). 

Mat á eigin getu tekur einnig mið af ytri aðstæðum (Kielhofner, 2008). Umhverfi (sjá 

mynd 2) sem býður upp á gott rými til athafna, hluti á borð við vélar, verkfæri og efni við 

hæfi og fólk sem styður eða leiðbeinir við verk, er líklegra til að ýta undir góða frammistöðu 

og um leið efla trú fólks á sjálft sig, en umhverfi sem hefur ekki neitt til neins. Á þessu má sjá 

að viðmiðin við mat á frammistöðu geta bæði verið innra með manninum og ytra viðmið sem 

eiga upptök sín í umhverfinu (Kielhofner, 2008). Rannsóknir hafa sýnt að trú á eigin getu til 

að fást við verkefni er tengjast þeirra daglegu venjum getur haft veruleg áhrif á frammistöðu 

(Usher og Pajares, 2006).  

Stjórnarfarið hefur áhrif á hvaða 

gildi eru höfð í hávegum, hvaða málefni 

eru sett í forgang og stjórnarfarið hefur 

einnig áhrif á lagasetningu. Efnahagur 

hefur áhrif á hve miklum fjármunum er 

varið í gæluverkefni og menningin 

mótar gildi þegna sinna og viðhorf 

(Kielhofner, 2008; Forsætisráðuneytið, 

e.d.).  

Mynd 2: Umhverfi samkvæmt MOHO. Kielhofner 

(2008), þýtt af Kristjönu Fenger (2009). 

Samantekt 

Flest að því sem við gerum í okkar daglega lífi er gert í hlutverki. Einstaklingar haga 

sér á ákveðinn hátt í hverju hlutverki fyrir sig, atferli sem það hefur lært af samfélaginu. Það 

getur leitt til streitu og álags að gegna mörgum hlutverkum í einu, en yfirleitt leiðir þátttaka í 

hlutverkum til ánægju eða sáttar ef jafnvægi ríkir á milli þeirra. Inn í sum hlutverk fæðumst 

við, svo sem að vera dóttir eða sonur, önnur tökum við okkur á lífsleiðinni, til dæmis 

nemandahlutverkið, starfshlutverkið og fjölskylduhlutverkið en þau síðarnefndu hafa verið 

Íslendingum afar mikilvæg. Íslendingar vinna lengur en aðrar þjóðir í kringum okkur og 

íslenskar konur eiga að jafnaði fleiri börn á lífsleiðinni en aðrar konur í hinum vestræna 

heimi. Trúarstarfið skipar hins vegar ekki sama sess í lífi Íslendinga sem má glöggt sjá á 

tölum frá Hagstofunni þar sem meðlimum í Þjóðkirkju Íslendinga hefur farið ört fækkandi á 

seinustu tíu árum og þátttaka í trúarstarfi hér á landi ekki mikil samkvæmt rannsóknum.  

Gildi einstaklinga og áhugi á að taka þátt í hinum ýmsu hlutverkum kemur fram í 

gjörðum þeirra og metnaði í hlutverkunum. Framkvæmdageta fólks eykst með æfingu og 

þjálfun, svo sem bein og vöðvar styrkjast, minni og einbeiting eflist. Slys, veikindi, öldrun og 

óvirkni geta hins vegar dregið úr framkvæmdagetu. Því er mikilvægt að fólk viðhaldi virkni í 

hlutverkum, njóti lífsins og vinni að auknum lífsgæðum. Margir gera það sjálfir, en svo eru 

það hinir sem þurfa aðstoð fagfólks eins og iðjuþjálfa, úrræða sem samfélagið býður upp á. 

Það fer síðan eftir stjórnarfari, efnahag þjóðarinnar og menningu hve mikil aðstoð stendur til 

boða hverju sinni. 

KAFLI III 

AÐFERÐAFRÆÐI 

Í þessum kafla er gerð grein fyrir sniðinu sem notað er við rannsóknina, kostum þess 

og göllum. Fjallað er um siðfræði rannsóknarinnar, vali á þátttakendum og matstækinu sem 

notað var til gagnaöflunar. Að síðustu er framkvæmd rannsóknarinnar lýst, hvernig 

gagnaöflun og gagnagreining fór fram.  

Markmið þessara rannsóknar er að fá mynd af hlutverkum fólks, gildi, áhuga og sátt 

við frammistöðu í hlutverkum. 

Settar eru fram fjórar rannsóknarspurningar: 

1. Hvaða hlutverkum gegndu þátttakendur í fortíð, gegna nú og áætla að gegna í 

framtíðinni? 

2. Hvaða gildi hafa hlutverkin? 

3. Hvað af þeim hlutverkum sem þátttakendur gegna ekki núna hefðu þeir áhuga á að 

gegna nú, gegna í framtíðinni eða hafa alls engan áhuga á að gegna hvorki nú eða í 

framtíðinni? 

4. Hve sáttir eru þátttakendur við frammistöðu sína í núverandi hlutverkum? 

 

Rannsóknarsnið 

Til að svara rannsóknarspurningunum var notuð lýsandi megindleg rannsóknaraðferð 

(e. descriptive study design), sem er viðeigandi þegar tilgangur rannsóknar er að lýsa breytum 

og hópum (Burns og Grove, 2005). Breytur eru stærðir eða eiginleikar sem eru breytilegir frá 

einu fyrirbæri til annars (Newman, 2003). Megindleg rannsókn felur í sér að meðhöndla 

töluleg gildi til þess að lýsa ákveðnu fyrirbæri eða meta styrk og áreiðanleika gagna og 

tengsla þeirra á milli (Polit og Beck, 2008). Kostir megindlegra rannsóknaraðferða eru meðal 

annars þeir að hægt er að ná til margra á stuttum tíma. Nokkurri nákvæmni er hægt að ná með 

skoðun á einu viðfangsefni og er þá hægt að sjá hvort samband er á milli þeirra breyta sem 

verið er að skoða í hverri rannsókn fyrir sig. Hægt er að skoða hlutina í víðara samhengi svo 

sem í tengslum við dreifingu, meðaltöl og aðra þætti (Ragnheiður Harpa Arnardóttir, 2013). 

Ókostur megindlegra rannsókna eru að rannsakendur eiga ekki kost á að dýpka spurningar við 

gagnaöflun eins og þegar eigindleg rannsóknaraðferð er notuð. Viðfangsefnin eru ekki skoðuð 

í sínu venjulega umhverfi og tengsl rannsakenda og þátttakenda eru svo gott sem engin 

(Sigurlína Davíðsdóttir, 2003). Spurningarnar geta verið túlkaðar á mismunandi vegu eftir 

þátttakendum og það getur skekkt niðurstöður (Bailey, 1997). Lýsandi rannsóknarsnið er 

notað þegar verið er að lýsa aðstæðum hverju sinni og því sem einkennir einstaklinga eða 

hópa í rannsókninni. Rannsakandinn reynir að alhæfa hlutlaust út frá gögnunum frá úrtaki yfir 

á þýði. Í lýsandi rannsóknaraðferð er ekki hægt að segja til um orsakasamband, en aðferðin 

gefur oft mikilvægar upplýsingar (Ragnheiður H. Arnardóttir, 2013). 

 

Siðfræðilegir þættir 

Mikilvægt er að rannsóknir uppfylli siðferðilegar kröfur ekki síður en 

aðferðafræðilegar. Í siðfræði heilbrigðisgreina ríkja fjórar höfuðreglur og eru þær kenndar við 

sjálfræði, skaðleysi, velgjörðir og réttlæti (Sigurður Kristinsson, 2013). Sjálfræðisreglan felur 

í sér að bera virðingu fyrir einstaklingnum og sjálfstæði hans og að tryggja að hann sé vel 

upplýstur um rannsóknina, framkvæmd hennar og tilgang. Í þessari rannsókn voru allir 

þátttakendur upplýstir um markmið rannsóknarinnar og hvaða upplýsingar þátttakendum var 

ætlað að veita. Þeim var einnig bent á að þeir gætu alltaf dregið sig úr rannsókninni á hvaða 

tímapunkti sem væri. Skaðleysisreglan segir til um að ekki megi koma upp áhætta fyrir þann 

sem verið er að rannsaka og að hún valdi ekki skaða. Einnig þarf að vera ávinningur fyrir 

þátttakandann til þess að rannsóknin sé réttlætanleg. Engin áhætta fylgir þátttöku í 

rannsókninni og nafn þátttakenda kemur hvergi fram né aðrar persónulegar upplýsingar. Öll 

gögn rannsóknarinnar voru geymd í læstum hirslum og verður eytt að rannsókn lokinni. 

Rannsóknin nýtist ekki þátttakendum beint heldur er reiknað með að hún ýti undir betri 

þekkingu iðjuþjálfa og nýtist því framtíðarskjólstæðingum þeirra. Velgjörðareglan krefst þess 

að rannsakendur leitist alltaf við að koma vel fram við þátttakendur og sem leiðir til minnstu 

fórna. Þessu var framfylgt þannig að þátttakendur völdu tíma sem hentaði þeim til að svara 

listanum og rannsakendur fóru heim til fólks til að spara þeim tíma og valda sem minnstri 

röskun á þeirra lífi. Rannsakendur lögðu sig fram um að sýna þátttakendum virðingu. Síðasta 

reglan er réttlætisreglan og fjallar hún um að vernda minnihlutahópa og þá sem eru í veikri 

stöðu í samfélaginu fyrir þeirri áhættu sem getur komið upp í rannsókninni (Sigurður 

Kristinsson, 2013). Þessi regla átti ekki við þann hóp sem tók þátt í rannsókninni. 

 

Þátttakendur 

Þýði rannsóknarinnar var almenningur á Íslandi á aldrinum 18 til 90 ára og var úrtak 

úr þeim hópi valið með hentugleika aðferð. Í hentugleikaúrtak velur rannsakandi sjálfur 

þátttakendur sem auðvelt er að ná í. Kostirnir eru að hægt er að ná til margra á stuttum tíma 

og kostnaðurinn er í lágmarki. Gallinn er sá að ekki er hægt að alhæfa yfir á þýðið. 

Hentugleikaúrtak er aðallega notað þegar markmið rannsóknar er að álykta um tengsl á milli 

breyta en ekki að álykta um tiltekið meðaltal eða hlutfall í þýði þar sem það er ónákvæmt 

(Þórólfur Þórlindsson og Þorlákur Karlsson, 2013).  

Rannsakendur höfðu samband við fjölskyldumeðlimi, vini, kunningja, nágranna og 

fólk sem þessi hópur þekkti. Ákveðið var að safna gögnum í mars, en það var sá tímarammi 

sem rannsakendur höfðu til umráða og stefnt var að því að safna gögnum frá eins mörgum 

þátttakendum og hægt var á þeim tíma, allt að 100 manns.  

Matstæki 

Hlutverkalistinn 2 (Scott, 2014) var valinn til að safna gögnum þar sem hann mætir 

þörfum rannsóknarinnar. Listinn er sjálfsmatslisti og hæfir hann unglingum, fullorðnum og 

öldruðum. Tilgangur með notkun listans er að safna upplýsingum um (1) Hvort viðkomandi 

hafi gegnt, gegni nú eða áætli að gegna í framtíðinni tíu tilgreindum hlutverkum (sjá fylgiskjal 

1), (2) hve mikilvægt hvert hlutverk er honum/henni, (3) hvort viðkomandi hafi áhuga á að 

gegna nú, gegna í framtíðinni eða alls engan áhuga að gegna þeim hlutverkum sem hann 

gegnir ekki nú og (4) hve sáttur hann er við frammistöðu sína í núverandi hlutverkum. 

Fyrirlögn listans tók um það bil 15-30 mínútur (Scott, 2014). Leiðbeiningar varðandi fyrirlögn 

eru fyrir hendi en verið er að vinna að handbók með listanum (munnlegheimild Kristjana 

Fenger, 15.apríl 2016).  

 

Þróun Hlutverkalistans  

Hlutverkalistinn var þróaður og hannaður af Oakley árið 1981 til að aðgerðarbinda 

hugsmíðina hlutverk innan líkansins um iðju mannsins (Barris, Oakley og Kielhofner, 1988; 

Kielhofner 1995) og bregðast um leið við þörf á að meta iðjutengt atferli skjólstæðinga 

iðjuþjálfa. Þannig taldi Oakley að mætti vinna markvisst innan iðjuþjálfunar að því að kanna 

hvar skóinn kreppir svo efla mætti fólk í hlutverkum sínum ef upp á vantaði.  

Gerður var bráðabirgðalisti yfir hlutverk sem einstaklingar sinna. Horft var til fjögurra 

vídda hlutverka; hvort fólk upplifði að það gegndi tilgreindu hlutverki (e.perceived 

incumbency), þróun iðjutengdra hlutverka fólks (e. occupational role carrer), jafnvægi milli 

hlutverka (e. role balance) og gildi hlutverka (e. role value). 

Skilgreind voru yfir 20 hlutverk sem tengdust fjölskyldu, vinnu og tómstundaiðju. Þau 

hlutverk sem sköruðust, til dæmis frænka og frændi, voru sett saman í eitt hlutverk. Sum 

hlutverk lýstu aðeins gerð tengsla, á meðan önnur lýstu eða sýndu tækifæri til iðju. Hlutverkið 

heimavinnandi var skipt niður í tvo flokka, heimilishaldari og ummönnunaraðili. 

Eftirlaunaþegi var ekki tekið með inn í listann þar sem það hlutverk gefur til kynna fjarveru 

frá vinnu. Þeir sem eru eftirlaunaþegar hafa ýmiss iðjutengd hlutverk eins og sjálfboðaliði og 

tómstundaiðkandi (Oakley, Frances; Kielhofner, Gary; Barris, Roann; Reichler, Randy 

Klingar, 1986). 

Við gerð listans var hannaður bráðabirgðalisti yfir hlutverk sem nemendur og fagmenn 

voru fengnir til að skoða. Þeirra álit studdi við innihaldsréttmæti listans en þeir bentu líka á að 

skilgreina þyrfti sérhvert hlutverk og hvað væri átt við með fortíð, nútíð og framtíð (Barris, 

Oakley og Kielhofner, 1988). Matslistinn var lagður fyrir 17 iðjuþjálfanema til forprófunar 

áreiðanleika matsmanna. Listinn var lagður fyrir með tveggja vikna millibili og var 

áreiðanleikinn 82%. Auk þess var listinn lagður fyrir 30 einstaklinga með geðræna sjúkdóma 

til að athuga hvort skilgreiningar á hlutverkum væru nægilegar skýrar. Af því leiddi að 

hlutanum um gildi var bætt við. Rannsakaður var áreiðanleiki endurtekinna prófana meðal 

124 fullorðinna kvenna. Úrtakshópnum var skipt í tvennt. Í öðrum hópnum voru þátttakendur 

kvenna á aldrinum 18-30 en í hinum voru konur á aldrinum 31-65 ára og var listinn lagður 

þrisvar sinnum fyrir. Niðurstöður sýndu áreiðanleika upp á 0,87. Áreiðanleikinn var hærri hjá 

konum í eldri hópnum (Barris, Oakley og Kielhofner, 1988). 

Listinn var endurskoðaður 1984 og aftur 2006 (Scott, P.J., McFadden, R., Yates, K., 

Baker, S., og McSoley, S., 2014). Á listanum eru tíu hlutverk sem öll eru skilgreind (sjá 

fylgiskjal A). Fyrsta útgáfa listans er í tveimur hlutum (Oakley, 1981; Oakley, 1984). Í fyrri 

hlutanum greinir fólk frá hvaða hlutverkum það gegndi í fortíð, gegnir í nútíð og áætlar að 

gegna í framtíð. Í seinni hlutanum eru gildi hlutverkanna metin á þriggja þrepa raðkvarða frá 

ekki mikilvægt til mjög mikilvægt (Oakley, 1984). Árið 2008 fékk Patricia J. Scott leyfi 

Oakley til að bæta við listann með þeim skilyrðum að tveimur fyrstu hlutunum yrði ekki 

breytt og Oakley héldi höfundarrétti þess hluta. Markmið nýja hlutans var að gera listann 

næmari fyrir mælingar á breytingum á þátttöku í hlutverkum. Í honum metur fólk sátt við 

frammistöðu sína í hlutverkunum tíu. Sú útgáfa listans kallast Hlutverkalisti V2 (e. Role 

checklist V2: quality of performance – RCv2) (Scott, P.J., McFadden, R., Yates, K., Baker, 

S., og McSoley, S., 2014).  

 

Þýðing listans yfir á íslensku 

Árið 1993 þýddu þrír iðjuþjálfar á Reykjalundi hlutverkalista Oakley (1984) yfir á 

íslensku. Þetta eru þær Guðrún Pálmadóttir, Kristjana Fenger og Sigríður Jónsdóttir. Árið 

1998 aðlagaði Kristjana listann að meistararannsókn sinni. Þegar Hlutverkalistinn 2 var 

tilbúinn árið 2015, þýddu Kristjana Fenger og Margrét Sigurðardóttir þá útgáfu með leyfi 

höfunda eftir tilgreindu alþjóðlegu þýðingarferli (Van Antwerp, H; Haglund, L; Fenger, K; 

Forsyth, K; og Scott, PJ; 2016).). Það ferli felur í sér frumþýðingu, tveggja þýðenda, 

bakþýðingu, álit sérfræðihóps og prófun á notagildi (e. utility), sýndarréttmæti (e. face 

validity) og innihaldsréttmæti (e. content validity). Prófun sýndi að sýndar- og 

innihaldsréttmæti íslensku þýðingarinnar væri fyrir hendi og notagildi einnig. Engar 

rannsóknir hafa verið gerðar á áreiðanleika íslensku þýðingarinnar (Kristjana Fenger, 

munnleg heimild 1. Apríl 2016). 

 

Framkvæmd  

Matstækið var lagt fyrir af rannsakendum verkefnisins og fóru þau flest fram á heimili 

þátttakenda. Hringt var í 12 þátttakendur og leyfi fengið til að senda þeim listann í tölvupósti 

þar sem þeir bjuggu fjarri rannsakendum. Þátttakendur voru einnig beðnir um að tilgreina kyn, 

búsetu og fæðingarár.  

Gögn voru slegin inn í tölfræðiforritið SPSS (Statistical Package for the Social 

Sciences) (Field, A. 2009) og lýsandi tölfræði beitt. Lýsandi tölfræði sýnir hvað er dæmigert 

fyrir rannsóknargögnin sem verið er að vinna með og lýsir þeim mun sem er á einstaklingum 

og hópum innan úrtaksins. Þar gegna töflur og myndir stóru hlutverki og lýsa vel dreifingu 

breyta (Amalía Björnsdóttir, 2013).  

Til að svara fyrstu rannsóknarspurningunni „Hvaða hlutverkum gegndu þátttakendur í 

fortíð, gegna nú og ætla sér að gegna í framtíðinni?“ var leitað svara í gögnum sem safnað var 

með fyrsta hluta matstækisins. Fyrir hvert hlutverk (nemandi, starfsmaður, sjálfboðaliði, 

umönnunaraðili, heimilishaldari, vinur, fjölskyldumeðlimur, þátttakandi í trúarstarfi, 

tómstundaiðkandi og þátttakandi í félagasamtökum) og hvert tímabil (fortíð, nútíð og framtíð) 

var reiknaður fjöldi þátttakenda (tíðni) sem gegndi hlutverkunum á hverju tímabili. Einnig var 

reiknuð út tíðni eftir kyni og aldri. Hópnum var skipt í fimm aldurshópa: 18-25 ára, 26-45 ára, 

46-66 ára, 67-75 ára og 76-90 ára. Aldursbilið 18-90 ára spannar mörg og ólík lífsskeið. 

Skiptingin í aldurshópana tók mið af breytingum á megin viðfangsefnum á lífsskeiðinu.  

Til að svara annarri rannsóknarspurningunni „hvaða gildi hafa hlutverkin fyrir 

þátttakendur?“ voru gögn sem safnað var með öðrum hluta Hlutverkalistans lögð til 

grundvallar. Gildi hlutverkanna tíu var skoðað út frá fjölda þátttakenda sem finnst hlutverkið 

mjög mikilvægt, dálítið mikilvægt eða ekki mikilvægt. Gildi var einnig skoðað eftir kyni og 

aldri.  

Til að svara þriðju rannsóknarspurningunni „hvað af þeim hlutverkum sem 

þátttakendur gegna ekki núna hefðu þeir áhuga á að gegna nú, gegna í framtíðinni eða hafa 

alls engan áhuga á að gegna hvorki nú eða í framtíðinni“ voru notuð gögn sem safnað var með 

þriðja hluta Hlutverkalistans. Reiknað var út hve margir þeirra sem ekki höfðu áhuga á að 

gegna hverju hlutverki nú, höfðu áhuga á að gegna því nú, gegna því í framtíðinni eða alls 

ekki. Áhugi var einnig skoðaður eftir kyni og aldurshópi.  

Til að svara fjórðu rannsóknarspurningunni „Hve sáttir eru þátttakendur við 

frammistöðu sína í núverandi hlutverkum“ voru gögn sem söfnuðust með fjórða hluta 

matstækisins notuð. Sátt við frammistöðu var reiknuð út frá fjölda þátttakenda, kyni og 

aldurshópum. 

KAFLI IV 

NIÐURSTÖÐUR 

Hér verða niðurstöður úr rannsókninni kynntar og settar fram í töflu og myndum ásamt texta. 

Leitast verður við að svara rannsóknarspurningunum:  

1. Hvaða hlutverkum gegndu þátttakendur í fortíð, gegna nú og áætla að gegna í 

framtíðinni?  

2. Hvaða gildi hafa hlutverkin?  

3. Hvað af þeim hlutverkum sem þátttakendur gegna ekki núna hefðu þeir áhuga á að 

gegna nú, gegna í framtíðinni eða hafa alls ekki áhuga að gegna, hvorki nú eða í 

framtíðinni?  

4. Hve sáttir eru þátttakendur við frammistöðu sína í núverandi hlutverkum? 

 

Bakgrunnsupplýsingar 

Gagnaöflun fór fram á tímabilinu 7. mars-3. apríl 2016 og voru þátttakendur 105 

talsins. Þeir voru á aldrinum 19 til 82 ára og var meðalaldur þeirra 44 ár. Konur voru 72,4% á 

móti 27,6% karlar. Flestir þátttakendur voru búsettir á Suðurnesjum (45,7%) (sjá töflu 1) sem 

skýrist af búsetu rannsakenda, en tveir þeirra eru búsettir þar (sjá töflu 1).  

Tafla 1.  

Bakgrunnsupplýsing 

*Tveimur aldurshópum (67-75 og 76-90) var slegið saman í öllum niðurstöðum þar sem þeir 

voru fámennir. 

  

Breyta  n % 

Kyn    

 Kona 76 72,4 

 Karl 

Alls 

29 

105 

27,6 

100,0 

Aldur    

 18-25 10 9,5 

 26-45 44 41,9 

 46-66 43 40,9 

 67-90* 

Alls 

8 

105 

7,7 

100,0 

Búseta    

 Höfuðborgarsvæðið 10 17,1 

 Suðurnes 48 45,7 

 Vesturland 15 14,3 

 Vestfirðir 3 2,9 

 Norðurland 17 16,2 

 Austurland 4 3,8 

 Alls 105 100,0 

Hlutverk þátttakenda í fortíð, nútíð og framtíð 

Til að svara fyrstu rannsóknarspurningunni, „hvaða hlutverkum gegndu þátttakendur í 

fortíð, gegna nú og áætla að gegna í framtíðinni“, var rýnt í gögn sem fengust úr fyrsta hluta 

Hlutverkalistans (sjá mynd 3). Ef fyrst eru skoðuð hlutverk í fortíð kemur fram að flestir 

gegndu hlutverki nemanda (n=104), starfsmanns (n=97) og fjölskyldumeðlims (n=95). Fæstir 

gegndu hlutverkinu þátttakandi í trúarstarfi (n=35) og þátttakandi í félagsstarfi (n=42).  

Þegar skoðuð eru hlutverk í nútíð voru flestir sem gegndu hlutverki fjölskyldumeðlims 

(n=103), heimilishaldari (n=100) og vinur (n=91). Fæstir tóku þátt í trúarstarfi (n=6) eða 

gegndu hlutverki sjálfboðaliða (n=18). Í framtíð bjuggust flestir við því að vera í 

fjölskylduhlutverkinu (n=99) en athygli vekur að fjórir einstaklingar sem merktu við 

fjölskylduhlutverkið í nútíð merktu við að þeir ætluðu ekki að gegna því í framtíð. Strax á 

eftir fjölskylduhlutverkinu kom heimilishaldari (n=95) og vinur (n=90). Fæstir bjuggust við 

því að taka þátt í trúarstarfi í framtíðinni (n=9) og fáir bjuggust einnig við því að vera 

þátttakendur í félagsstarfi í framtíðinni (n=32) (sjá töflu 2). 

Mynd 3: Fjöldi þátttakenda sem gegndu hlutverki í fortíð, gegna núna og áætla að gegna í 

framtíðinni. 

Allir karlar gegndu fjölskylduhlutverkinu í nútíð á meðan 97% af þeim konum sem 

tóku þátt sögðust vera í fjölskylduhlutverkinu. Af þeim sem tóku þátt í heimilishaldinu voru 

89% karlar og 97% kvenna (sjá töflu 2). Í trúarstarfi tóku 31% karla þátt á móti 19,7% 

kvenna.  

Tafla 2. 

Hlutfall þeirra sem gegndu núverandi hlutverkum eftir kyni 

Hlutverk Karlar 

 % 

Konur 

 % 

Nemandi 20,7 30,3 

Starfsmaður 75,8 76,3 

Sjálfboðaliði 24,1 14,5 

Umönnunaraðili 58,6 72,4 

Heimilishaldari 89,7  97,4 

Vinur 79,3 89,5 

Fjölskyldumeðlimur 100,0 97,4 

Þátttakandi í trúarstarfi 6,9 5,3 

Tómstundaiðkandi 69,0 76,3 

Þátttakandi í félagsstarfi 31,0 19,7 

Önnur hlutverk 0,03 0,05 

 

Þegar núverandi hlutverk eru skoðuð eftir aldri, er elstu tveimur aldurshópunum slegið 

saman vegna fámennis í hvorum hópnum fyrir sig. Í töflu 3 má sjá að af þeim 103 

þátttakendum sem gegna fjölskylduhlutverkinu eru flestir á aldrinum 26-45 ára (n=43) og á 

aldrinum 46-66 ára (n=42). Af þeim 100 sem gegna hlutverki heimilishaldara eru flestir á 

aldrinum 26-45 (n=44) ára og aldrinum 46-66 ára (n=40).  

Tafla 3.  

Fjöldi þeirra sem gegna núverandi hlutverkum eftir aldurshópum. 

Hlutverk 18-25 ára 26-45 ára 46-66 ára 67-90 ára Samtals 

Nemandi 6 19 4 0 29 

Starfsmaður 5 34 38 3 80 

Sjálfboðaliði 1 7 10 0 18 

Umönnunaraðili 4 35 29 4 72 

Heimilishaldari 7 44 40 9 100 

Vinur 9 40 34 8 91 

Fjölskyldumeðlimur 9 43 42 9 103 

Þátttakandi í trúarstarfi 0 3 3 0 6 

Tómstundaiðkandi 7 33 31 7 78 

Þátttakandi í félagsstarfi 2 9 11 2 24 

Önnur hlutverk 0 3 2 0 5 

 

Gildi hlutverka  

Til að svara annarri rannsóknarspurningunni, „hvaða gildi hafa hlutverkin?“, var rýnt í 

gögn sem fengust með öðrum hluta Hlutverkalistans (sjá mynd 4). Öllum þátttakendum fannst 

fjölskylduhlutverkið mikilvægt og flestum (n=100) fannst það mjög mikilvægt. Á eftir fylgdi 

hlutverk starfsmanns þar sem öllum nema tveimur fannst það frekar eða mjög mikilvægt 

(n=103) og fast á eftir fylgdu hlutverk umönnunaraðila (n=100), heimilishaldara (n=99), vinar 

(n=99) og nemanda (n=99). Flestum fannst ekki mikilvægt að vera þátttakandi í trúarstarfi 

(n=85) og þar á eftir var þátttaka í félagsstörfum (n=45).  

Mynd 4: Fjöldi þátttakenda eftir gildi hlutverka.  

 

Ef gildi hlutverka er skoðuð eftir kyni, má sjá (á töflu 4) að aðeins eitt hlutverk er 

körlum mikilvægara en konum og það er starfshlutverkið. Öllum körlunum (n=29) fannst það 

mikilvægt (dálítið og mjög mikilvægt) og 74 konum (97,4 %). Hlutverkið fjölskyldumeðlimur 

er báðum kynjum mikilvægt (100%). Önnur hlutverk eru konum mikilvægari en körlum og 

mismikill munur er þar á. Mesti munurinn er á hlutverkinu að vera í félagasamtökum en 

47,4% af konum fannst það mikilvægt en 31% karla. Á eftir því kom tómstundahlutverkið, 

þar sem 69 (91,8%) kvenna fannst það mjög eða dálítið mikilvægt á meðan 23 (79%) karla 

fannst það sama. Af þeim konum sem tóku þátt í rannsókninni voru 75 (98,7%) sem fannst 

vinahlutverkið dálítið eða mjög mikilvægt en 24 (82,8%) karlar voru sama sinnis. Þau 

hlutverk sem körlunum fannst síst mikilvæg var þátttakandi í trúarstarfi en 22 (79,5%) merktu 

við að það væri ekki mikilvægt hlutverk og 63 (82,9%) konur voru á sama máli.  

Tafla 4. 

Gildi hlutverka eftir kyni 

Hlutverk                 Kyn Ekki 

mikilvægt 

(%) 

Dálítið 

mikilvægt 

(%) 

Mjög 

mikilvægt 

(%) 

Alls 

(%) 

Nemandi Karl 2 (6,9)  

4 (5,2) 

5 (17,2) 

11 14,5) 

22 (75,9) 

61 (80,3) 

100,0 

Kona 100,0 

Starfsmaður Karl 0 (0) 3 (10,3)  26 (89,7) 100,0 

 Kona 2 (2,6) 4 (5,3) 70 (92,1) 100,0 

Sjálfboðaliði Karl 11 (37,9) 

26 (34,2) 

6 (20,7) 

35 (46,1) 

12 (41,4) 

15 (19,7) 

100,0 

Kona 100,0 

Umönnunaraðili Karl 2 (6,9) 4 (13,8) 23 (79,3) 100,0 

 Kona 3 (3,9) 11 (14,5)  62 (81,6) 100,0 

Heimilishaldari Karl 2 (6,9) 

3 (3,9) 

8 (27,6) 

10 (13,2) 

19 (65,5) 

63 (82,9) 

100,0 

Kona 100,0 

Vinur Karl 

Kona 

5 (17,2) 

1 (1,3) 

4 (13,8) 

15 (19,7) 

20 (69,0) 

60 (79,0) 

100,0 

100,0 

Fjölskyldumeðlimur Karl 

Kona 

0 (0) 

0 (0) 

2 (6,9) 

3 (3,9) 

27 (93,1) 

73 (96,1) 

100,0 

100,0 

Þátttakandi í 

trúarstarfi 

Karl 

Kona 

22 (75,9) 

63 (82,9) 

5 (17,2) 

12 (15,8) 

2 (6,9) 

1 (1,3) 

100,0 

100,0 

Tómstundaiðkandi Karl 

Kona 

6 (20,7) 

7 (9,2) 

24 (24,1) 

21 (27,6) 

16 (55,2) 

48 (63,2) 

100,0 

100,0 

Þátttakandi í 

félagsstarfi  

Karl 

Kona 

9 (31,0) 

36 (47,4) 

 10 (34,5) 

32 (42,1) 

10 (34,5) 

8 (10,5) 

100,0 

100,0 

Önnur hlutverk Karl 

Kona 

0 

0 

0 

1 

0,06 

0,03 

 

 

Í yngsta aldurshópnum, 18-25 ára (sjá töflu 5), mátu flestir (n=9) hlutverkin vinur, 

starfsmaður og fjölskyldumeðlimur sem dálítið eða mjög mikilvæg. Allir (n=9) merktu við að 

það að taka þátt í trúarstarfi væri ekki mikilvægt, en þrír (33%) sögðu að félagsstarfið væri 

ekki mikilvægt. 

Aldurshópurinn 26-45 ára var fjölmennastur aldurshópanna með 44 þátttakendur eða 

42% þátttakenda. Þau hlutverk sem höfðu mesta gildið í þeim hópi var fjölskyldumeðlimur 

þar sem allir merktu við að það væri dálítið eða mjög mikilvægt. Starfshlutverkið var öllum 

nema einum dálítið eða mjög mikilvægt. Í þessum aldurshóp hafði trúarstarfið minnsta gildið 

en 37 þátttakendur (84%) merktu við það sem ekki mikilvægt og þar á eftir kom þátttakandi í 

félagsstarfi þar sem 16 þátttakendum (36%) fannst það ekki mikilvægt.  

Í aldurshópnum 46-66 ára var mikilvægasta hlutverkið fjölskylduhlutverkið þar sem 

öllum þátttakendum fannst það dálítið eða mjög mikilvægt. Starfshlutverkið mátu 42 

þátttakenda (98%) það dálítið eða mjög mikilvægt. Í þessum aldurshóp mátu 33 þátttakenda 

(77%) hlutverkið þátttakandi í trúarstarfi ekki mikilvægt. 

Í aldursflokknum 67-90 ára voru það hlutverkin heimilishaldari og nemandi sem öllum 

fannst mjög mikilvægt. Hlutverkið sem þeim fannst síst mikilvægast var að vera þátttakandi í 

trúarstarfi þar sem sex þátttakendum (67 %) fannst það ekki mikilvægt og þar á eftir fylgdi 

þátttakandi í félagsstarfi sem fimm þátttakendur (56%) voru sama sinnis.   

Tafla 5. 

Gildi hlutverka eftir aldurshópum.  

Hlutverk Aldurs- 

hópar 

Ekki  

mikilvægt 

% (n) 

Dálítið 

mikilvægt 

% (n) 

Mjög 

mikilvægt 

% (n) 

Nemandi 

 

18-25 ára 

26-45 ára 

46-66 ára 

67-90 ára 

Alls 

0 

2,2 (n=1) 

11,6 (n=5) 

0 

(n=6) 

33,3 (n=3) 

11,4 (n=5) 

 18,6 (n=8) 

0 

 (n=16) 

66,7 (n=6) 

86,4 (n=38) 

69,8 (n=30) 

100,0 (n=9) 

(n=83) 

Starfsmaður 

 

18-25 ára 

26- 45 ára 

46-66 ára 

67-90 ára 

Alls 

0 

2,2 (n=1) 

2,3 (n=1) 

0 

(n=2) 

11,0 (n=1) 

6,8 (n=3) 

4,7 (n=2) 

11,0 (n=1) 

(n=7) 

89,0 (n=8) 

91(n=40) 

93 (n=40) 

89,0 (n=8) 

(n=96) 

Sjálfboðaliði 

 

18-25 ára 

26-45 ára 

46-66 ára 

67-90 ára 

Alls 

22,0 (n=2) 

27,0 (n=12) 

44,0 (n=19) 

45,0 (n=4) 

(n=37) 

67,0 (n=6) 

57,0 (n=25) 

16,0 (n=7) 

33,0 (n=3) 

(n=41) 

11,0 (n=1) 

16,0 (n=7) 

40,0 (n=17) 

22,0 (n =2) 

(n=27) 

Umönnunaraðili 

 

18-25 ára 

26- 45 ára 

46-66 ára 

67-90 ára 

Alls 

22,0 (n=2) 

2,3 (n=1) 

4,7 (n=2) 

0 

(n=5) 

11,0 (n=1) 

9,1 (n=4) 

16,3 (n=7) 

33,0 (n=3) 

(n=15) 

67,0 (n=6) 

88,6 (n=39) 

79,0(n=34) 

67,0 (n=6) 

(n=85) 

Heimilishaldari 

 

18-25 ára 

16-45 ára 

46-66 ára 

67-90 ára 

Alls 

22,0 (n=2) 

4,5 (n=2) 

2,3 (n=1) 

0 

(n=5) 

33,0 (n=3) 

16,0 (n=7) 

18,6 (n=8) 

0 

(n=18) 

45,0 (n=4) 

 79,5 (n=35) 

79,0 (n=34) 

100,0 (n=9) 

(n=82) 

Áframhald á næstu blaðsíðu  

Hlutverk Aldurs- 

hópar 

Ekki  

mikilvægt 

% (n) 

Dálítið 

mikilvægt 

% (n) 

Mjög 

mikilvægt 

% (n) 

Vinur 

 

18-25 ára 

26- 45 ára 

46-66 ára 

67- 90 ára 

Alls 

0 

2,3 (n=1) 

11,6 (n=5) 

0 

(n=6) 

11,0 (n=1) 

18,2 (n=8) 

16,3 (n=7) 

33,0 (n=3) 

(n=19) 

89,0 (n=8) 

79,5(n=35) 

72,1 (n=31) 

67,0 (n=6) 

(n=80) 

Fjölskyldumeðlimur 

 

18-25 ára 

26-45 ára 

46-66 ára 

67-90 ára 

Alls 

0 

0 

0 

0 

(n=0) 

11,0 (n=1) 

2,2 (n=1) 

4,6 (n=2) 

11,0 (n=1) 

(n=5) 

89,0 (n=8) 

97,8 (n=43) 

95,3 (n=41) 

89,0 (n=8) 

(n=100) 

Þátttakandi í 

trúarstarfi 

 

18-25 ára 

26-45 ára 

46-66 ára 

67-90 ára 

Alls 

100,0 (n=9) 

84,1 (n=37) 

76,7 (n=33) 

66,7 (n=6) 

(n=85) 

0 

9,1 (n=4) 

23,3 (n=10) 

33,3 (n=3) 

(n=17) 

0 

6,8 (n=3) 

0 

0 

(n=3) 

Tómstundaiðkandi 

 

18-25 ára 

26-45 ára  

46-66 ára 

67-90 ára 

Alls 

0 

9,1 (n=4) 

21,0 (n=9) 

0 

(n=13) 

55,6 (n=5) 

22,7 (n=10) 

23,3 (n=10) 

33,3 (n=3) 

(n=28) 

44,4 (n=4) 

68,2 (n=30) 

55,7 (n=24) 

66,7 (n=6) 

(n=64) 

Þátttakandi í 

félagsstarfi 

 

18-25 ára 

26-45 ára 

46-66 ára 

67-90 ára 

Alls 

33,3 (n=3) 

36,4 (n=16) 

48,8 (n=21) 

55,6 (n=5) 

(n=45) 

44,5 (n=4) 

56,8 (n=25) 

28,0 (n=12) 

11,1 (n=1) 

(n=42) 

22,2 (n=2) 

6,8(n=3) 

23,2 (n=10) 

33,3 (n=3) 

(n=18) 

Önnur hlutverk 

 

18-25 ára 

26-45 ára 

46-66 ára 

67-90 ára 

Alls 

0 

0 

0 

0 

(n=0) 

0 

66,7 (n=2) 

0 

0 

(n=2) 

0 

33,3 (n=1) 

100,0 (n=2) 

0 

(n=3) 

Áhugi þátttakenda á að gegna hlutverki sem þeir ekki gegna nú 

Til að svara þriðju spurningu, „hvað af þeim hlutverkum sem þátttakendur gegna ekki 

núna hefðu þeir áhuga á að gegna nú, gegna í framtíðinni eða hafa ekki áhuga á að gegna, 

hvorki nú né í framtíðinni“, var rýnt í gögnin sem fengust með þriðja hluta Hlutverkalistans 

(mynd 5).  

Hópurinn þar sem 76-100 þátttakendur gegndu ekki tilteknum hlutverkum í nútíð voru 

eftir fjölda: 100 (95%) manns gegndu ekki hlutverki þátttakanda í trúarstarfi, 87 (82,9%) voru 

ekki í sjálfboðastarfi, 81 (78,1%) var ekki í félagsstarfi og 76 (75,2%) voru ekki í hlutverki 

nemanda. Í þessum hópi voru þrjú hlutverk sem þátttakendur höfðu mikinn áhuga á að gegna; 

hlutverki nemanda þar sem 22,8% þeirra sem ekki gegndu hlutverkinu í nútíð höfðu áhuga á 

að gegna því nú og 40,5% í framtíð. Þátttakandi í félagsstarfi vakti líka áhuga ef litið var til 

framtíðar þar sem 41,5% þeirra sem ekki gegndu hlutverkinu nú sáu sig í því í framtíðinni, en 

aðeins 11% í nútíðinni. Þá sáu 46% þeirra sem ekki gegndu hlutverki sjálfboðaliða sig í því í 

framtíðinni, en 12,6% í nútíð. Lítill áhugi var á að gegna hlutverki þátttakanda í trúarstarfi, en 

aðeins 3% höfðu áhuga á að gegna því í nútíð og 10% í framtíðinni. 

Hópurinn þar sem 25-33 þátttakendur gegndu ekki tilgreindum hlutverkum í nútíð 

voru eftir fjölda: 28 (26,7%) sem ekki gegndu hlutverki umönnunaraðila, 30 (28,6%) gegndu 

ekki hlutverki tómstundaiðkanda,23 (21,9 %) gegndu ekki hlutverki starfsmanns og 14 

(13,3%) gegndu ekki hlutverki vinar. Í þessum hópi voru 12 (40%) sem vildu gegna hlutverki 

tómstundaiðkanda nú og 15 (50%) sem vildu gegna því í framtíðinni, aðeins þrír (10%) höfðu 

engan áhuga á að gegna þessu hlutverki. Þegar skoðað er hlutverk vinar eru fimm (35,7%) 

sem vildu gegna því nú, sex (43%) sem sáu fyrir sér að gegna því í framtíðinni og þrír 

(21,3%) höfðu engan áhuga á að gegna því. Hlutverk starfsmanns var nokkuð vinsælt að 

gegna nú eða í framtíðinni, en átta (34,8%) vildu gegna því nú og tíu (43,5%) í framtíðinni. 

Hins vegar voru fimm (21,7%) sem höfðu ekki áhuga á að gegna hlutverki starfsmanns hvorki 

nú né í framtíðinni. Umönnunaraðili var eitt af fjórum hlutverkum sem skoðað var í þessum 

hópi, þar má sjá að sjö (25%) vildu gegna því nú, 12 (43%) sáu fyrir sér að gegna því í 

framtíðinni og níu (32%) sem höfðu engan áhuga á að gegna því, en þetta er það hlutverk sem 

fæstir vildu gegna í  þessum hópi í nútíð.  

Afar fáir þátttakendur gegndu ekki eftirfarandi hlutverkum í nútíð: Einungis sjö 

(6,7%) sögðust ekki gegna hlutverki heimilishaldara og fimm (4,8%) voru ekki í hlutverki 

fjölskyldumeðlims. Allir fimm þátttakendurnir sem gegna ekki fjölskylduhlutverkinu nú 

höfðu áhuga á að gegna því í nútíð eða í framtíðinni. Aðeins þrír þátttakendur af sjö vildu 

gegna hlutverkinu heimilishaldari nú eða í framtíðinni en fjórir höfðu engan áhuga á að gegna 

því, hvorki nú eða í framtíðinni.  

 

Mynd 5: Fjöldi þátttakenda sem ekki gegna hlutverki nú eftir því hvort þeir hafa áhuga á að 

gegna því nú, í framtíðinni eða hafa ekki áhuga á að gegna hlutverki. 

 

Áhugi á að gegna hlutverkum í nútíð eða framtíð eftir kyni má sjá í töflu 6, en þar eru 

þeir sem ekki gegndu hlutverki í nútíð. Sex (20,8%) karlar vildu helst gegna hlutverki 

nemanda í nútíð og það sama var upp á teningnum hjá 12 (15,8%) kvenna. Hlutverkið sem 

flestir karlmenn vildu gegna í framtíðinni var þátttaka í félagsstarfi, en þeir voru tíu (34,5%). 

Hjá konunum var það hlutverk sjálfboðaliða, en þær voru 31 (40,8 %) (sjá töflu 6). 

Þau hlutverk sem karlar höfðu engan áhuga á að gegna voru þátttaka í trúarstafi þar 

sem 12 (69%) karlar merktu við það og á eftir því fylgdi hlutverk sjálfboðaliða en tíu (34,5 %) 

karlar höfðu engan áhuga á að gegna því, hvorki nú eða í framtíðinni. Þátttaka í trúarstarfi 

vakti heldur ekki áhuga 67 (88,2%) kvenna og þá höfðu 32 konur (42,1%) engan áhuga á að 

gegna hlutverki félaga í félagasamtökum.  

Tafla 6. 

Fjöldi karla og kvenna sem ekki gegna hlutverki nú, en hafa áhuga/ekki áhuga á að gegna 

því.  

Hlutverk 

Kyn 

Vildi gegna 

 nú 

n (% ) 

Vildi gegna í 

framtíðinni 

n (%) 

Hef ekki áhuga á 

að gegna  

n (%) 

Nemandi 

 

Karlar 

Konur 

6 (20,7) 

12 (15,8) 

9 (31,0) 

23 (30,3) 

9 (31,0) 

20 (26,3) 

Starfsmaður 

 

Karlar 

Konur 

3 (10,3) 

5 (6,6) 

4 (13,8) 

6 (7,9) 

1 (3,4) 

4 (5,3) 

Sjálfboðaliði Karlar 

Konur 

3 (10,3) 

8 (10,5) 

9 (31,0) 

31 (40,8) 

10 (34,5) 

26 (34,2) 

Umönnunaraðili 

 

Karlar 

Konur 

3 (10,3) 

4 (5,3) 

5 (17,2) 

7 (9,2) 

4 (13,8) 

5 (6,6) 

Heimilishaldari 

 

Karlar 

Konur 

2 (6,9) 

0 (0,0) 

1 (3,4) 

0 (0,0) 

2 (6,9) 

2 (2,6) 

Vinur 

 

Karlar 

Konur 

1 (3,4) 

4 (5,3) 

4 (13,8) 

2 (2,6) 

2 (6,9) 

1 (1,3) 

Fjölskyldumeðlimur 

 

Karlar 

Konur 

1 (3,4)  

2 (2,6) 

2 (6,9) 

0 (0,0) 

0 (0,0) 

0 (0,0) 

Þátttakandi í trúarstarfi 

 

Karlar 

Konur 

2 (6,9) 

1 (1,3) 

5 (17,2) 

5 (6,6) 

20 (69,0) 

67 (88,2) 

Tómstundaiðkandi 

 

Karlar 

Konur 

4 (13,8) 

8 (10,5) 

7 (24,1) 

8 (10,5) 

1 (3,4) 

2 (2,6) 

Þátttakandi í félagsstarfi Karlar 

Konur 

3 (10,3) 

6 (7,9) 

10 (34,5) 

24 (31,6) 

7 (24,1) 

32 (42,1) 

Önnur hlutverk 

 

Karlar 

Konur 

0 (0) 

0 (0) 

0 (0) 

0 (0) 

0 (0) 

0 (0) 

Þegar skoðaður er yngsti aldurshópurinn, 18-25 ára eru aðeins tveir þátttakendur sem 

voru ekki í nemendahlutverkinu og hafði annar þeirra áhuga á að gegna því nú og hinn í 

framtíðinni. Fjórir voru ekki í hlutverki starfsmanns og hafði helmingur þeirra áhuga á að 

gegna því nú en hinn í framtíðinni. Fimm (62%) vildu gegna hlutverki sjálfboðaliða í 

framtíðinni og einn í nútíð. Það hlutverk sem hlutfallslega flestir merktu við að þeir höfðu 

engan áhuga á að gegna var þátttakandi í trúarstarfi en engin af þátttakendum í þessum 

aldurshópi hafði áhuga á að gegna því.  

Af þeim sem voru í aldurshópnum 26-45 ára var einn sem ekki gegndi 

fjölskylduhlutverkinu en hann hafði áhuga á að gegna því nú. Þrír gegndu ekki 

vinahlutverkinu og höfðu tveir áhuga á að gegna því nú og einn í framtíðinni. Það hlutverk 

sem flestir eða 20 (80%) þátttakenda höfðu áhuga á að gegna í framtíðinni var hlutverk 

nemanda. Aðeins einn gegndi hlutverki heimilishaldara og hann hafði engan áhuga á að gegna 

því hvorki nú eða í framtíðinni. 35 þátttakendur af 41 (83,3%) höfðu engan áhuga á að gegna 

trúarstarfi hvorki nú eða í framtíðinni. tveir (5%) höfðu áhuga á að gegna því nú og fjórir 

(10%) í framtíðinni.  

Í aldurshópnum 46-66 ára voru þrír sem ekki gegndu hlutverki heimilishaldara en tveir 

þeirra (67,7%) vildu það gjarnan en einn (33,3%) ekki. Þeir sem ekki gegndu 

nemendahlutverkinu voru 43 og vildu 13 (25%) þeirra gegna því nú. Þegar spurt var um 

hvaða hlutverki þátttakendurnir vildu gegna í framtíðinni voru sjö sem vildu gegna hlutverki 

tómstundaiðkanda, fimm hlutverki vinar og tveir fjölskyldumeðlims. Í öllum þessum tilfellum 

var það helmingur þeirra sem ekki gegndu þessum hlutverkum. Athygli vekur að 10 (23%) 

einstaklingar á þessu aldursbili vildu gegna nemendahlutverkinu í framtíðinni. Þegar skoðuð 

voru hlutverkin sem engin áhugi var á að gegna voru 36 (88%) þátttakenda sem tilgreindu 

þátttakandi í trúarstarfi, langsamlega stærsti hópurinn.  

Þegar elsti aldurshópurinn, 67 til 90 ára, er skoðaður með tilliti til hvaða hlutverka 

þátttakendur hans vildu sinna í nútíð var einn þátttakandi sem ekki var í vinahlutverkinu en 

hafði áhuga á að sinna því nú, tveir (40%) þeirra sem ekki gegndu starfshlutverkinu nú höfðu 

áhuga. Svipað var upp á teningnum ef hlutverk voru skoðuð út frá því hvort þátttakendur 

höfðu áhuga á að gegna þeim í framtíðinni. Þar hafði einn (25%) áhuga á hlutverki 

umönnunaraðila og tveir (22%) höfðu áhuga á þátttöku í trúarstarfi. Ef sjónum er beint að 

þeim hlutverkum sem þessi aldurshópur hafði ekki áhuga á að gegna voru sjö (100%) sem 

ekki höfðu áhuga á að taka þátt í félagsstarfi og sami fjöldi (78%) hlutverki nemanda. Í 

þessum hópi voru tveir (22,2%) sem höfðu áhuga á að taka þátt í trúarstarfi í framtíðinni en 

sjö (77,8%) sem höfðu engan áhuga. 

Tafla 7. 

Fjöldi þátttakenda í fjórum aldurshópum sem hafa áhuga á eða ekki áhuga á að gegna 

hlutverki.  

Hlutverk Aldurs- 

hópar 

Vildi gegna 

núna 

Fjöldi 

Vildi gegna í 

framtíðinni 

Fjöldi 

Hef ekki áhuga á 

að gegna 

Fjöldi 

Nemandi 

 

18-25 ára 

26-45 ára 

46-66 ára 

67-90 ára 

Alls 

1 

3 

13 

1 

18 

1 

20 

10 

1 

32 

0 

2 

20 

7 

29 

Starfsmaður 

 

18-25 ára 

26-45 ára 

46-66 ára 

67-90 ára 

Alls 

2 

2 

2 

2 

8 

2 

6 

3 

0 

10 

0 

0 

2 

3 

5 

Sjálfboðaliði 

 

18-25 ára 

26-45 ára 

46-66 ára 

67-90 ára 

Alls 

1  

4 

4 

2 

11 

5 

21 

13 

1 

40 

2 

11 

17 

6 

36 

Umönnunaraðili 

 

18-25 ára 

26-45 ára 

46-66 ára 

67-90 ára 

Alls 

0 

2 

5 

0 

7 

2 

6 

3 

1 

12 

3 

1 

2 

3 

9 

Heimilishaldari 

 

18-25 ára 

26-45 ára 

46-66 ára 

67-90 ára 

Alls  

0 

0 

2  

0 

2 

1 

0 

0 

0 

1 

2 

1 

1 

0 

4 

Vinur 

 

18-25 ára 

26-45 ára 

46-66 ára 

67-90 ára 

Alls 

0 

2 

2 

1 

5 

0 

1 

5 

0 

6 

0 

0 

3 

0 

3 

  Framhald á næstu síðu 

Hlutverk Aldurs- 

hópar 

Vildi gegna 

núna 

Fjöldi 

Vildi gegna í 

framtíðinni 

Fjöldi 

Hef ekki áhuga 

á að gegna 

Fjöldi 

Fjölskyldumeðlimur 

 

18-25 ára 

26-45 ára 

46-66 ára 

67-90 ára 

Alls 

0 

1 

2 

0 

3 

0 

0 

2 

0 

2 

0 

0 

0 

0 

0 

Þátttakandi í trúarstarfi 

 

18-25 ára 

26-45 ára 

46-66 ára 

67-90 ára 

Alls 

0 

2 

1 

0 

3 

0 

4 

4 

2 

10 

9 

35 

36 

7 

87 

Tómstundaiðkandi 

 

18-25 ára 

26-45 ára 

46-66 ára 

67-90 ára 

Alls  

2 

5 

5 

0 

12 

2 

6 

7 

0 

15 

1 

0 

2 

0 

3 

Þátttakandi í félagsstarfi 

 

18-25 ára 

26-45 ára 

46-66 ára 

67-90 ára 

Alls 

1 

7 

1 

0 

9 

3 

17 

14  

0  

34 

3 

12 

17 

7 

39 

Sátt við frammistöðu í hlutverkum  

Til að svara fjórðu spurningu, „hve sáttir eru þátttakendur við frammistöðu sína í 

núverandi hlutverkum“, voru gögn sem safnað var með fjórða hluta Hlutverkalistans skoðuð 

(sjá mynd 6). Við skoðun á hversu sáttir eða ósáttir þátttakendur voru með frammistöðu sína í 

hlutverkum sem þeir gegndu þegar rannsóknin fór fram kom í ljós að þeir voru almennt frekar 

sáttir eða mjög sáttir með frammistöðu sína. Núverandi hlutverk sem flestir þátttakendur voru 

frekar eða mjög ósáttir með frammistöðu sína í var hlutverk heimilishaldara þar sem einungis 

ellefu (11%) voru frekar eða mjög sáttir og aðeins níu (1%) voru frekar eða mjög sáttir með 

hlutverk vinar. 

 

Mynd 6: Fjöldi þátttakenda eftir því hve sáttir eða ósáttir þeir voru með eigin frammistöðu í 

núverandi hlutverki. 

 

Ef mat kynjanna á frammistöðu sinni í hlutverkum er skoðað þá má sjá í töflu 8, að 27 

(93,1%) karlar voru frekar eða mjög sáttir við frammistöðu sína í hlutverki 

fjölskyldumeðlims, 23 (79,3%) í hlutverki vinar og 22 (76%) í hlutverki heimilishaldara. Þrír 

(10,3%) karlar voru frekar eða mjög ósáttir við frammistöðu sína í hlutverki heimilishaldara 

og í hlutverki umönnunaraðila var sami fjöldi ósáttur með frammistöðu sína. Þau hlutverk 

sem konur voru frekar eða mjög sáttar með frammistöðu sína í var hlutverk 

fjölskyldumeðlims þar sem 71 (93,4%) kona var sátt og hlutverk heimilishaldara þar sem 67 

(88,1%) konur voru sáttar, en átta konur (10,5%) voru ósáttar. 

Tafla 8. 

Fjöldi karla og kvenna sem sátt eru eða ósátt með frammistöðu sína í hlutverkum.  

Hlutverk Mjög  

sáttur 

n (%) 

Frekar 

 sáttur 

n (%) 

Frekar 

ósáttur 

n (%) 

Mjög 

ósáttur 

n (%) 

Nemandi 

 

Karlar 

Konur 

2 (6,9) 

8 (10,5) 

3 (0,3) 

12 (15,8) 

0  

1 (1,6) 

1 (3,4) 

1 (1,3) 

Starfsmaður 

 

Karlar 

Konur 

15 (51) 

35 (46,1)  

6 (20,7) 

24 (31,6) 

1 (3,4) 

0 (0,0) 

0 (0) 

1 (1,3) 

Sjálfboðaliði 

 

Karlar 

Konur 

6 (20,7) 

8 (10,5) 

2 (6,9) 

3 (3,9) 

0 (0) 

0 (0) 

0 (0) 

1 (1,3) 

Umönnunaraðili 

 

Karlar 

Konur 

12 (41,4) 

40 (52,6) 

4 (13,8) 

17 (22,4) 

2 (6,9) 

1 (1,3) 

1(3,4) 

1 (1,3) 

Heimilishaldari 

 

Karlar 

Konur 

16 (55,2) 

34 (44,7) 

6 (20,7) 

33 (43,4) 

1 (3,4) 

7 (9,2) 

2 (6,9) 

1 (13) 

Vinur 

 

Karlar 

Konur 

17 (58,6) 

37 (48,7) 

6 (20,7) 

27 (35,5) 

1 (3,4) 

7 (9,2) 

0 (0) 

1 (1,3) 

Fjölskyldumeðlimur 

 

Karlar 

Konur 

18 (62,1) 

50 (65,8) 

9 (31) 

21 (27,6) 

1 (3,4) 

3 (3,9) 

1 (3,4) 

1 (1,3) 

Þátttakandi í 

trúarstarfi 

Karlar 

Konur 

2 (6,9) 

3 (3,9) 

1 (3,4) 

1 (1,3) 

0 (0) 

0 (0) 

0 (0) 

0 (n) 

Tómstundaiðkandi 

 

Karlar 

Konur 

12 (41,4) 

33 (43,4) 

7 (24,1) 

25 (32,9) 

0 (0) 

4 (5,3) 

0 (0) 

0 (0) 

Þátttakandi í 

félagsstarfi 

Karlar 

Konur 

4 (13,8) 

5 (6,6) 

5 (17,2) 

8 (10,5) 

2 (6,9) 

1 (1,3) 

0 (0) 

0 (0) 

Önnur hlutverk 

 

Karlar 

Konur 

1 (0,03) 

0 (0) 

0 (0) 

1 (0,03) 

0 (0) 

1 (0,03) 

0 (0) 

0 (0) 

Sátt við frammistöðu eftir fjölda í aldurshópum má sjá á töflu 9. Í yngsta aldurshópnum, 

18-25 ára voru allir sáttir í sínum hlutverkum sem nemandi, starfsmaður, heimilishaldari, 

tómstundaiðkandi og þátttakandi í félagsstarfi. Í hlutverkunum fjölskyldumeðlimur, 

umönnunaraðili, vinur og sjálfboðaliði var einn einstaklingur í hverjuhlutverki frekar eða 

mjög ósáttur. Í aldurshópnum 26 til 45 ára voru 39 (89%) þátttakendur frekar eða mjög sáttir 

við frammistöðu sína í fjölskylduhlutverkinu og sjö (16%) við frammistöðu sína í hlutverki 

heimilishaldara.  

Í aldurshópnum 46 til 66 ára voru 42 (98%) þátttakendur frekar eða mjög sáttir við 

frammistöðu sína í hlutverki fjölskyldumeðlims. Hins vegar voru fjórir (1%) í þessum hópi 

frekar eða mjög ósáttir við frammistöðu sína sem heimilishaldari. Í elsta aldursflokknum 67-

90 ára voru allir frekar sáttir eða mjög sáttir með frammistöðu sína í öllum hlutverkunum sem 

þeir gegndu í nútíð.  

Tafla 9. 

Fjöldi þátttakenda sem sáttir voru við frammistöðu sína í núverandi hlutverkum eftir 

aldurshópum. 

Hlutverk Aldurshópar Mjög  

sáttur 

 n (%) 

Frekar 

sáttur 

n (%)  

Frekar 

ósáttur 

n (%)  

Mjög 

ósáttur 

n (%)  

Nemandi 

  

18-25 ára 

26-45 ára 

46-66 ára 

67-90 ára 

Alls 

3 (50,0)  

7 (36,8) 

0 

0 

10 

3 (50,0) 

12 (63,2)  

0 

0 

15 

0 

0 

2 (50,0) 

0 

1 

0 

0 

2 (50,0) 

0 

2 

Starfsmaður 

  

18-25 ára 

26-45 ára 

46-66 ára 

67-90 ára 

Alls 

3 (60,0) 

17 (48,6) 

28 (71,8) 

2 (66,7) 

50 

2 (40,0) 

17 (48,6) 

10 (25,6) 

1 (33,3) 

30 

0 

1 (2,8) 

0 

0 

1 

0 

0 

1 (2,6) 

0 

1 

Sjálfboðaliði 

  

18-25 ára 

26-45 ára 

46-66 ára 

67-90 ára 

Alls 

1 (50,0) 

5 (62,5) 

8 (80,0) 

0 

14 

0 

3 (37,5) 

2 (20,0) 

0 

5 

0 

0 

0 

0 

0 

1 (50,0)  

0 

0 

0 

1 

Umönnunaraðili 

  

18-25 ára 

26-45 ára 

46-66 ára 

67-90 ára 

Alls 

2 (50,0) 

23 (63,9) 

23 (69,7) 

4 (80,0) 

52 

1 (25,0) 

11 (30,5) 

8 (24,3) 

1 (20,0) 

21 

1 (25,0) 

1 (2,8) 

1 (3,0) 

0 

3 

0 

1 (2,8) 

1 (3,0) 

0 

2 

Heimilishaldari 

  

18-25 ára 

26-45 ára 

46-66 ára 

67-90 ára 

Alls 

2 (33,3) 

18 (41,0) 

23 (56,2) 

7 (77,8) 

50 

4 (66,7) 

19 (43,2) 

14 (34,1) 

2 (22,2) 

39 

0 

5 (11,4) 

3 (7,3) 

0 

8 

0 

2 (4,4) 

1 (2,4) 

0 

3 

Vinur 

  

18-25 ára 

26-45 ára 

46-66 ára 

67-90 ára 

Alls 

4 (44,4) 

20 (48,8) 

23 (60,5) 

7 (87,5) 

54 

4 (44,4) 

15 (36,6) 

13 (34,2) 

1 (12,5) 

33 

1 (11,2) 

5 (12,2) 

2 (5,3) 

0 

8 

0 

1 (2,4) 

0 

0 

1 

Áframhald á næstu blaðsíðu  

Hlutverk Aldurshópar Mjög  

sáttur 

 n (%) 

Frekar 

sáttur 

n (%)  

Frekar 

ósáttur 

n (%)  

Mjög 

ósáttur 

n (%)  

Fjölskyldumeðlimur 

  

18-25 ára 

26-45 ára 

46-66 ára 

67-90 ára 

Alls 

4 (44,5) 

25 (58,1) 

32 (74,4) 

7 (77,8) 

68 

4 (44,5) 

14 3(2,6) 

10 (23,3) 

2 (22,2) 

30 

1 (11) 

3 (6,9) 

0 

0 

4 

0 

1 (2,4) 

1 (2,3) 

0 

2 

Þátttakandi í 

trúarstarfi 

  

18-25 ára 

26-45 ára 

46-66 ára 

67-90 ára 

Alls 

0 

1 (33,3) 

4 (100,0) 

0 

5 

0 

2 (66,7) 

0 

0 

2 

0 

0 

0 

0 

0 

0 

0 

0 

0 

0 

Tómstundaiðkandi 

  

18-25 ára 

26-45 ára 

46-66 ára 

67-90 ára 

Alls 

2 (33,3) 

13 (38,2) 

23 (72,0) 

7 (77,8) 

45 

4 (66,7) 

18 (53,0) 

8 (25,0) 

2 (2,2) 

32 

0 

3 (8,8) 

1 (3,0) 

0 

4 

0 

0 

0 

0 

0 

Þátttakandi í 

félagsstarfi 

  

18-25 ára 

26-45 ára 

46-66 ára 

67-90 ára 

Alls 

1 (50,0) 

2(28,6) 

5 (35,7) 

1 (50,0) 

9 

1 (50,0) 

3 (42,8) 

8 (57,1) 

1 (50,0) 

13 

0 

2 (28,6) 

1 (7,1) 

0 

3 

0 

0 

0 

0 

0 

Önnur hlutverk 

 

18-15 ára 

26-45 ára  

46-66 ára 

67-90 ára 

Alls 

0 

0 

1 (50,0) 

0 

1 

0 

1 (33,3) 

1 (50,0) 

0 

2 

0 

1 (33,3) 

0 

0 

1 

0 

1 (33,4) 

0 

0 

1 

Samantekt  

Í þessum kafla hefur verið fjallað um niðurstöður rannsóknarinnar og 

rannsóknarspurningunum svarað. Einnig voru gögnin skoðuð út frá kyni og aldri. 

Nemendahlutverkinu gegndu flestir í fortíð og fjölskylduhlutverkinu gegndu flestir í nútíð og 

ætluðu sér að gegna í framtíðinni, að undanskildum fjórum þátttakendum sem ætluðu sér ekki 

að gegna því í framtíðinni. Trúarstarf var það hlutverk sem fæstir gegndu og þegar kynin voru 

borin saman gegndu 31% karla á móti 19,7% kvenna trúarstarfi.  

Öllum þátttakendum (n=105) fannst fjölskylduhlutverkið frekar eða mjög mikilvægt 

og einnig hlutverk starfsmanns (n=103). Hins vegar sögðu 85 manns ekki mikilvægt að taka 

þátt í trúarstarfi. Vinahlutverkið var mikilvægt hjá hlutfallslega fleiri konum, en fleiri körlum 

fannst starfshlutverkið aftur á móti mikilvægara en konum. Öllum aldurshópum fannst 

fjölskylduhlutverkið mikilvægt og trúarstarfið ekki mikilvægt, fyrir utan elsta aldurshópinn.  

Í þeim hlutverkum sem fólk ekki gegndi nú hafði einn (60%) áhuga á að gegna 

fjölskylduhlutverkinu nú og tveir (50%) sem vildu gegna hlutverki tómstundaiðkandi í 

framtíðinni. Alls 87 þátttakendur (87%) sögðust ekki vilja taka þátt í trúarstarfi. Þar af voru 20 

(69%) karlar, 67 (88,2%) kvenna og því var munurinn 19,2% á kynjunum.  

Að síðustu var sátt þátttakenda með frammistöðu í núverandi hlutverkum skoðuð og  

kom í ljós að flestir þátttakendur voru frekar eða mjög sáttir við frammistöðu sína. Eini 

aldurshópnum þar sem fram kom að einstaklingar voru frekar eða mjög ósáttir með 

frammistöðu sína í hlutverki voru sjö einstaklingar (16%) á aldrinum 26-45 ára og voru þau 

ósátt með frammistöðu sína í hlutverki heimilishaldara.  

KAFLI V 

UMRÆÐUR 

Í þessari rannsókn var leitast við að fá mynd af hlutverkum þátttakenda, gildi þeirra, 

áhuga á að gegna þeim og sátt við frammistöðu í þeim. Íslensk útgáfa Hlutverkalistans 2 sem 

hefur fjóra hluta var í fyrsta skiptið notuð við gagnaöflun í íslenskri rannsókn. Fjallað verður 

um niðurstöður rannsóknarinnar í sömu röð og kemur fram í niðurstöðukaflanum. Þær verða 

bornar saman við fræðilegar heimildir og hugmyndafræðina sem stýrði henni og túlkaðar. Í 

lok kaflans verður sagt frá helstu takmörkunum rannsóknarinnar og settar fram tillögur að 

framtíðarrannsóknum á þessu sviði. 

Það sem rannsakendum fannst standa upp úr var hversu lítið gildi trúarstarfið hafði 

fyrir þátttakendur almennt og að þeir hefðu engan áhuga á að taka þátt í því frekar í 

framtíðinni. Einnig var athyglisvert hversu hátt hlutfall fólks á aldrinum 46-66 ára vildu fara í 

nám nú eða í framtíðinni. Auðveldlega gekk að fá þátttakendur írannsóknina og allir, sem 

rannsakendur töluðu við, voru tilbúnir að taka þátt. Gagnasöfnunin tók því ekki eins langan 

tíma og lagt var upp með. 

 

Niðurstöður í ljósi fræða og ályktana 

Þegar rýnt var í svar við fyrstu rannsóknarspurningunni mátti sjá að það hlutverk sem 

nær allir gegndu í fortíð var nemendahlutverkið. Það kemur ekki á óvart þar sem tíu ára 

skólaskylda er á Íslandi (Lög um grunnskóla nr. 91/2008). Fæstir höfðu verið þátttakendur í 

trúarstarfi og í félagasamtökum sem samræmist að hluta til eldri rannsókn Kristjönu Fenger 

(2001) þar sem 75,7% tóku aldrei eða sjaldan þátt í trúarstarfi í fortíð og 54,3% aldrei eða 

sjaldan. Eldri rannsóknir hafa sömuleiðis sýnt fram á litla þátttöku í trúarstarfi (Björn 

Björnsson og Pétur Pétursson, 1990; Sigrún Júlíusdóttir, Friðrik H. Jónsson, Nanna K. 

Sigurðardóttir og Sigurður J. Grétarsson, 1995). Í rannsókn Kristjönu Fenger (2001) var álíka 

stórt hlutfall (53,3%) sem gegndi hlutverki sjálfboðaliða aldrei eða sjaldan. 

Ef horft er til hlutverka í nútíð þá gegndu flestir fjölskylduhlutverkinu og er það í 

samræmi við niðurstöður fyrri rannsóknar (Kristjana Fenger, 2001). Í þeirri rannsókn gegndu 

flestir fjölskylduhlutverkinu ásamt starfshlutverkinu og var hlutverk heimilishaldara þar í 

þriðja sæti. Í núverandi rannsókn sem er hér til umfjöllunar var hlutverk heimilishaldara í öðru 

sæti og gegndu því næstum jafn margir og fjölskylduhlutverkinu.  

Líklega má útskýra þennan mikla fjölda sem gegnir hlutverki heimilishaldara með því 

að nær allir þátttakendur voru á aldrinum 26-66 ára, en á þeim aldri eru flestir fluttir úr 

foreldrahúsum og eru að koma sér upp eigin heimili. Þeir sem eru yngri búa margir hverjir 

enn í foreldrahúsum og þeir sem eru eldri eru komnir á öldrunarheimili. Í hópi kvenna í 

rannsókninni gegndu 97% þeirra hlutverki heimilishaldara, en 89,7% karla,  en þessi munur 

samræmist rannsókn Stefáns Ólafssonar (1990). Fæstir tóku þátt í trúar- og sjálfboðastarfi. 

Þessar niðurstöður staðfesta að hluta það sem fram kom í rannsókn Kristjönu Fenger (2001) 

en þar tóku 86,8% sjaldan eða aldrei þátt í trúarstarfi, 66,2% tóku sjaldan eða aldrei þátt í 

sjálfboðastarfi og 63,3% tóku sjaldan eða aldrei þátt í félagsstarfi. 

Hlutverkin sem flestir þátttakendur áætluðu að gegna í framtíðinni voru 

fjölskylduhlutverkið, hlutverk heimilishaldara og vinar. Í títtnefndri rannsókn Kristjönu 

Fenger (2001) tilgreindu flestir, sem ætluðu að gegna hlutverkum oft, mjög oft eða daglega, 

fjölskylduhlutverkið (92,5%), hlutverk heimilishaldara (93,8%) og vinahlutverkið (75,7%). Í 

þeirri rannsókn ætluðu 91,4% að sinna hlutverki starfsmanns oft, mjög oft og daglega en 

85,8% þátttakenda í þessari rannsókn. Þennan mun má ef til vill skýra með mismunandi 

skilning þátttakenda á orðinu framtíð, en hugsanlega sjá einhverjir eingöngu fyrir sér elliárin. 

Fæstir beina sjónum sínum að þátttöku í trúarstarfi og félagasamtökum og er það í samræmi 

við fyrri rannsóknir (Kristjana Fenger, 2001). Jafnvel þótt að 76,1% þjóðarinnar sé skráð í 

einhvers konar trúfélag virðist fólk ekki taka þátt í starfi þeirra (Hagstofa Íslands, 2016e). 

Þrátt fyrir að kristin trú sé opinber trú Íslendinga sögðu margir þátttakendur að þeir færu ekki 

í kirkju nema við sérstök tilefni eins og brúðkaup, fermingar og jarðarfarir. Þar sem 

Hlutverkalistinn gerði ráð fyrir að einstaklingur væri þátttakandi í trúarstarfi ef hann sinnti því 

að minnsta kosti einu sinni í viku, má álykta að eflaust myndu fleiri merkja við þetta hlutverk 

ef tímaramminn væri víðari, til dæmis einu sinni í mánuði.  

Þegar svör við annarri rannsóknarspurningu voru skoðuð, en hún spyr um gildi 

hlutverkanna tíu, sýndu niðurstöður að öllum þátttakendum fannst fjölskylduhlutverkið dálítið 

eða mjög mikilvægt og 98% starfsmannahlutverkið. Eru niðurstöðurnar í samræmi við 

niðurstöður fyrri rannsókna, en í rannsókn Kristjönu Fenger þóttu 87,1% Íslendinga 

fjölskylduhlutverkið vera frekar eða mjög mikilvægt og 79,3% þótti starfshlutverkið vera það 

(Kristjana Fenger, 2001). Ljóst er að fjölskyldan er Íslendingum mikilvæg sem endurspeglast 

í þingsályktunartillögu sem samþykkt var árið 1997 um mótun fjölskyldustefnu á Íslandi, en 

þar kemur fram að samfélagið lítur á fjölskylduna sem hornstein þess og uppsprettu lífsgilda 

(Þingskjal 1230, 1996-7).  

Ekki er að undra hve stór hluti Íslendinga telur starfshlutverkið mikilvægt því 

samkvæmt íslenskri rannsókn er vinnusiðferði Íslendinga mjög sterkt og vinna þeir allajafna 

lengur en aðrar þjóðir í hinum vestræna heimi (Stefán Ólafsson, Karl Sigurðsson og María J. 

Ammendrup, 1999). Margir þeirra Íslendinga sem náð hafa 67 ára aldri eru tilbúnir að vinna 

lengur hefðu þeir heilsu til (Sigurveig H, Sigurðardóttir, 2006). En samkvæmt lögum ríkisins 

um almannatryggingar myndast réttur til ellilífeyris á Íslandi við 67 ára aldur (Lög um 

almannatryggingar nr 100/2007), en starfsmenn ríkisins mega starfa til 70 ára aldurs (Lögum 

um réttindi og skyldur).  

Hlutverk sem ekki voru talin mikilvæg voru þátttaka í trúarstarfi og félagsstarfi. Þrátt 

fyrir að á Íslandi séu skráð 49 trúfélög (Hagstofa Íslands, 2015e) virðist þátttakan í starfi 

þeirra ekki mikil. Sífellt fleiri einstaklingar hafa skráð sig úr Þjóðkirkjunni á undanförnum 

árum, en árið 2015 voru skráðir meðlimir þjóðkirkjunnar 237.938, en tíu árum áður voru þeir 

250.759 (Hagstofa Íslands, 2016c).  

Þriðja rannsóknarspurningin skoðar þá sem ekki gegndu tilteknum hlutverkum núna 

og hvort þeir hefðu áhuga að gegna þeim nú eða síðar, eða hvort þeir hefðu engan áhuga á að 

gegna þeim. Rannsakendur skiptu niðurstöðum niður í þrjá hópa eftir hversu margir gegndu 

hlutverkinu ekki í nútíð. Einvörðungu fimm til sjö þátttakendur gegndu ekki 

hlutverkumheimilishaldara og fjölskyldumeðlims, en það hlutverk sem flestir höfðu áhuga á 

að gegna nú eða í framtíðinni var tómstundaiðkandi (90%). Nokkuð jafnt hlutfall var á milli 

þeirra sem vildu gegna tómstundahlutverkinu nú og í framtíðinni. Þeir sem vildu gegna því nú 

voru 40% en í framtíðinni 50%. Má ef til vill lesa úr þeim svörum að þátttakendur gefa sér 

ekki tíma nú en hyggja á að gefa sér meiri tíma í framtíðinni þegar vægi annarra hlutverka 

minnkar. Þegar nemendahlutverkið var skoðað voru alls 79 manns sem ekki voru í námi.  

Hins vegar höfðu 22,8% áhuga á að gegna því nú og 40,5% sögðust vilja gegna því í 

framtíðinni. Hlutföllin á milli kynjanna voru jöfn um vilja til að gegna nemendahlutverkinu, 

en athyglisverðast var að skoða það eftir aldri. Í aldursflokknum 46-66 ára voru 23% 

þátttakenda sem vildu gegna hlutverkinu í framtíðinni og 20% nú. Íslandi sker sig nokkuð úr 

þar sem barneignir þykja sjálfsagðar á meðan fólk er ennþá í námi (Sigrún Júlíusdóttir og 

Magnús D. Baldvinsson, 2003). Þá sögðust 80% þátttakenda á aldrinum 26-45 ára ætla að 

gegna nemendahlutverkinu í framtíðinni. Samkvæmt rannsókn sem gerð var á högum 

háskólanema við Háskólann í Reykjavík var helmingur nemenda á námslánum, þar af leiðandi 

er stór hluti nemenda að vinna með skóla. Tuttugu og fimm prósent þessara sömu nema voru 

með börn á sinni ábyrgð (Sigrún Júlíusdóttir og Magnús D. Baldvinsson, 2003).  

Þegar skoðuð voru hlutverk sem áhugi var á að gegna í framtíðinni eftir kyni voru 

karlar í meirihluta sem vildu sinna félagsstörfum (34,5%) en konur sáu frekar fyrir sér að 

sinna sjálfboðastarfi í framtíðinni (40,8%). Það hlutverk sem flestir, eða 87 (87%) 

þátttakendur vildu ekki gegna, hvorki nú né í framtíðinni, var þátttakandi í trúarstarfi. Þetta er 

svipuð niðurstaða og í svörum við fyrstu og annarri spurningu, þar sem kom fram að 

trúarstarfið hafði lítið gildi fyrir þátttakendur og fáir gegndu því. Það sem var eftirtektarvert 

þegar rýnt var í gögnin eftir kyni er að 88,2% kvenna sem ekki gegna trúarhlutverkinu höfðu 

engan áhuga á að gegna því en 69% karlanna, en þarna er munur upp á 19,2 %. Rannsakendur 

fundu engar heimildir um áhuga Íslendinga á trúarstarfi og var því ekki hægt að bera þessar 

niðurstöður saman við aðrar og eldri niðurstöður. 

Þegar skoðaðar voru niðurstöður sem svara fjórðu spurningu, um hve sáttir 

þátttakendur voru við frammistöðu sína í hlutverkum, kom í ljós að þátttakendur voru almennt 

frekar eða mjög sáttir með frammistöðu sína í hlutverkunum sem þeir gegna. Þau hlutverk 

sem þátttakendur merktu oftast við í frekar eða mjög ósátt voru 11 (11%) við hlutverk 

heimilishaldara og níu (1%) við hlutverkið vinur. Þegar munir milli kynja var skoðaður kom í 

ljós að karlar voru sáttastir við eigin frammistöðu í fjölskylduhlutverkinu. Konur voru 

sáttastar við frammistöðu sína í fjölskylduhlutverkinu og hlutverki heimilishaldara. Engar 

heimildir fundust um rannsóknir á þessu sviði, en athyglisvert er hve sáttir allir voru með 

frammistöðu sína sem bendir til þess að trú fólks á eigin áhrifamátt innan hlutverkanna sem 

þeir stunda er frekar mikil.  

 

Takmarkanir og hagnýtt gildi rannsóknarinnar 

Helstu takmarkanir rannsóknarinnar eru úrtaksgerðin, en þar sem um hentugleikaúrtak 

var að ræða er ekki hægt að yfirfæra niðurstöður á þýðið, það er alla Íslendinga. Mun fleiri 

konur en karlar tóku þátt í rannsókninni en það samsvarar ekki hlutfalli þeirra innan þýðisins, 

þar sem karlar eru í meirihluta. Einnig er það takmarkandi hve fáir þátttakendur voru, eða 

aðeins 105 talsins. Aldursdreifingin var afar ójöfn, fáir í yngsta og elsta hópnum þannig að 

það gaf ekki raunhæfa mynd af stöðu þeirra hópa og varhugavert að treysta á þær. Það sama 

var uppi á teningnum varðandi búsetu, en ójöfn dreifing var þar einnig og endurspeglaði ekki 

fjölda íbúa á hverju svæði. 

Annað sem takmarkaði rannsóknina var matslistinn. Til að teljast gegna hlutverki var 

krafa um að gegna því að minnsta kosti einu sinni í viku. Þetta olli því að margir þátttakendur 

sem tóku reglulega þátt í til dæmis safnaðarstarfi eða kvenfélagi einu sinni eða tvisvar í 

mánuði töldust ekki gegna tilteknu hlutverki. Þeir voru ekki sáttir með það, þar sem þeir sáu 

sig í hlutverkinu og það átti hlut í að móta sjálfsmynd þeirra. Rannsakendur voru sammála 

þátttakendum um þetta atriði. Samkvæmt munnlegri heimild Kristjönu Fenger, 24. apríl 2016, 

hefur Oakley ekki fengist til að breyta þessu þar sem hlutverkalistinn á að mæla iðjutengd 

hlutverk en ekki lýsa tengslum og því þessi tímamörk sett. 

Hagnýtt gildi rannsóknarinnar var að hún gaf vísbendingu um hlutverk og gildi 

þátttakenda. Auk þess komu fram nýjar upplýsingar sem ekki hafa birst áður vegna þess að 

Hlutverkalistinn 2 var notaður og er alveg nýr í þessari útgáfu. Þarna kom fram hvort 

þátttakendur höfðu áhuga á að sinna hlutverkum sem þeir ekki sinntu og opnaðist við það ný 

sýn á viðhorf þátttakenda og kveikir nýja hugsun meðal iðjuþjálfa. Einnig var mikilvægt fyrir 

iðjuþjálfa að skoða hve sáttir þátttakendur voru með frammistöðu sína í hlutverkum og kom 

það þægilega á óvart hve sáttir þeir voru. Þessi þekking auðgar og dýpkar fræðilegan grunn 

iðjuþjálfa og þeir verða betur í stakk búnir til að mæta skjólstæðingum sínum þar sem þeir 

hafa einhverja hugmynd um viðhorf Íslendinga til ólíkra hlutverka. Það gæti aukið faglegt 

atferli þeirra og bætt þjónustuna.  

 

Tillögur að framtíðarrannsóknum  

Þessa megindlegu rannsókn mætti endurtaka með stóru slembiúrtaki úr Þjóðskrá til að 

niðurstöður verði marktækar og einnig væri hugsanlegt að kanna hvort marktækur munur er á 

milli aldurshópa og kynja hvað varðar ýmsar hliðar hlutverka. Þess utan væri áhugavert að 

gera eigindlega rannsókn þar sem kafað væri ofan í hvert hlutverk fyrir sig, hvaða verk þau 

fela í sér, hvert gildi þeirra er, hvað felst í hverju hlutverki og hvað gerir fólk sátt í 

hlutverkinu. Þannig mætti dýpka þekkingu á hlutverkum Íslendinga. Til að mynda mætti 

skoða tómstundaiðkun Íslendinga og skoða hvað fólk almennt telur vera tómstundir. Önnur 

hugmynd væri að gera stóra rannsókn með blönduðu sniði, þar sem Hlutverkalistinn yrði 

lagður fyrir stóran hóp einstaklinga og síðan væri hægt að kafa dýpra ofan í svörin með 

eigindlegri rannsókn, hvort sem er með rýnihópaviðtölum eða viðtölum við nokkra af 

þátttakendum megindlega hlutans um einstaka atriði sem vöktu áhuga í megindlega hlutanum. 

Þessi fáu dæmi sem hér hafa verið nefnd eru aðeins til að benda á nokkra möguleika, en 

eflaust eru þeir miklu fleiri.  

FYLGISKJAL 1 

 Hlutverkalistinn (2. útgáfa) 

NAFN:  KENNITALA.______________  

IÐJUÞJÁLFI:  DAGSETNING ____________  

Með því að fylla út listann færðu yfirlit yfir helstu hlutverk þín í lífinu. Listinn er í fjórum hlutum og nær yfir 
10 hlutverk sem öll eru skilgreind. Lestu vel allar leiðbeiningar og skilgreiningar.  

HLUTI: Hlutverkin þín  
Merktu (x) í viðeigandi reit (fortíð, nútíð, framtíð) eftir því hvort þú gegndir hlutverkinu í fortíðinni, gegnir 
því núna eða áætlar að gegna því í framtíðinni. Merktu eingöngu við þau hlutverk sem eiga við þig. Þú 
getur þurft að merkja í fleiri en einn reit fyrir hvert hlutverk, t.d. ef þú varst þátttakandi í félagasamtökum 
áður fyrr, ert það ekki núna en áætlar að verða það aftur síðar, þá merkir þú bæði við fortíð og framtíð.   

HLUTVERK  FORTÍÐ  NÚTÍÐ  FRAMTÍÐ  

NEMANDI  
Stundar nám, fullt nám eða hlutanám.  

      

STARFSMAÐUR  
Stundar launaða vinnu, fullt starf eða hlutastarf.  

      

SJÁLFBOÐALIÐI  
Sinnir ólaunuðu starfi fyrir t.d. góðgerðarsamtök, skóla, íþróttafélag eða 
hjálparsveit, a.m.k. einu sinni í viku.  

      

UMÖNNUNARAÐILI   
Ber ábyrgð á umönnun annarra t.d. barns, maka, ættingja eða vinar, a.m.k. 
einu sinni í viku.  

      

HEIMILISHALDARI  
Ber ábyrgð á heimilishaldi t.d. þrifum, eldamennsku, innkaupum, viðhaldi 
eða garðvinnu, a.m.k. einu sinni í viku.  

      

VINUR  
Ver tíma eða gerir eitthvað með vini, a.m.k. einu sinni í viku.  

      

FJÖLSKYLDUMEÐLIMUR  
Ver tíma eða gerir eitthvað með t.d. barni, maka eða öðrum úr 
fjölskyldunni, a.m.k. einu sinni í viku.  

      

ÞÁTTTAKANDI Í TRÚARSTARFI  
Tekur þátt í starfi eða athöfnum á vegum trúfélags, a.m.k. einu sinni í viku.  

      

TÓMSTUNDAIÐKANDI  
Sinnir áhugamáli t.d. saumaskap, smíðum, íþróttum, útivist, hljóðfæraleik, 
kórsöng eða leiklist, a.m.k. einu sinni í viku.  

      

ÞÁTTTAKANDI Í FÉLAGASAMTÖKUM  
Starfar með formlegu félagi t.d. fagfélagi, kvenfélagi, stjórnmálaflokki, 
samtökum eða hreyfingum, a.m.k. einu sinni í viku.  

      

ANNAÐ HLUTVERK: ____________________________________  
Hlutverk sem ekki er tilgreint hér að ofan en þú hefur gegnt, gegnir núna eða 
áætlar að gegna í framtíðinni (a.m.k. einu sinni í viku). Skráðu hlutverkið á 
línuna og merktu í viðeigandi reiti.   

2 HLUTI: Gildi hlutverka               

Hér eru sömu hlutverkin tilgreind.   

Merktu (x) við öll hlutverkin á listanum og tilgreindu hversu mikilvægt fyrir þig persónulega er að gegna 

þeim.  

Merktu við öll hlutverkin, jafnvel þótt þú hafir aldrei gegnt hlutverkinu og áætlir ekki að gegna því í 

framtíðinni.   

HLUTVERK  Ekki 
mikilvægt  

Dálítið 
mikilvægt  

Mjög 
mikilvægt  

NEMANDI  
Stundar nám, fullt nám eða hlutanám.  

      

STARFSMAÐUR  
Stundar launaða vinnu, fullt starf eða hlutastarf.  

      

SJÁLFBOÐALIÐI  
Sinnir ólaunuðu starfi fyrir t.d. góðgerðarsamtök, skóla, íþróttafélag 
eða hjálparsveit, a.m.k. einu sinni í viku.  

      

UMÖNNUNARAÐILI   
Ber ábyrgð á umönnun annarra t.d. barns, maka, ættingja eða vinar, 
a.m.k. einu sinni í viku.  

      

HEIMILISHALDARI  
Ber ábyrgð á heimilishaldi t.d. þrifum, eldamennsku, innkaupum, 
viðhaldi eða garðvinnu, a.m.k. einu sinni í viku.  

      

VINUR  
Ver tíma eða gerir eitthvað með vini, a.m.k. einu sinni í viku.  

      

FJÖLSKYLDUMEÐLIMUR  
Ver tíma eða gerir eitthvað með t.d. barni, maka eða öðrum úr 
fjölskyldunni, a.m.k. einu sinni í viku.  

      

ÞÁTTTAKANDI Í TRÚARSTARFI  
Tekur þátt í starfi eða athöfnum á vegum trúfélags, a.m.k. einu sinni í 
viku.  

      

TÓMSTUNDAIÐKANDI  
Sinnir áhugamáli t.d. saumaskap, smíðum, íþróttum, útivist, 
hljóðfæraleik, kórsöng eða leiklist, a.m.k. einu sinni í viku.  

      

ÞÁTTTAKANDI Í FÉLAGASAMTÖKUM  
Starfar með formlegu félagi t.d. fagfélagi, kvenfélagi, stjórnmálaflokki, 
samtökum eða hreyfingum, a.m.k. einu sinni í viku.  

      

ANNAÐ HLUTVERK: ____________________________________  
Hlutverk sem ekki er tilgreint hér að ofan en þú hefur gegnt, gegnir 
núna eða áætlar að gegna í framtíðinni (a.m.k. einu sinni í viku).  
Skráðu hlutverkið á línuna og merktu í viðeigandi reiti.   

3 HLUTI: Áhugi á að gegna hlutverkum          

Hér eru sömu hlutverkin tilgreind.  

• Merktu (x) við SÉRHVERT hlutverk á listanum eins og við á.  

• MERKTU AÐEINS Í EINN REIT FYRIR HVERT HLUTVERK.  

  

HLUTVERK  
GEGNI 
NÚNA  

GEGNI EKKI NÚNA  HEF EKKI  
ÁHUGA Á  

AÐ GEGNA  
VILDI GEGNA 

NÚNA  
VIL GEGNA Í 

FRAMTÍÐINNI  

NEMANDI  
Stundar nám, fullt nám eða hlutanám.  

        

STARFSMAÐUR  
Stundar launaða vinnu, fullt starf eða hlutastarf.  

        

SJÁLFBOÐALIÐI  
Sinnir ólaunuðu starfi fyrir t.d. góðgerðarsamtök, 
skóla, íþróttafélag eða hjálparsveit, a.m.k. einu sinni 
í viku.  

        

UMÖNNUNARAÐILI   
Ber ábyrgð á umönnun annarra t.d. barns, maka, 
ættingja eða vinar, a.m.k. einu sinni í viku.  

        

HEIMILISHALDARI  
Ber ábyrgð á heimilishaldi t.d. þrifum, eldamennsku, 
innkaupum, viðhaldi eða garðvinnu, a.m.k. einu 
sinni í viku.  

        

VINUR  
Ver tíma eða gerir eitthvað með vini, a.m.k. einu sinni 
í viku.  

        

FJÖLSKYLDUMEÐLIMUR  
Ver tíma eða gerir eitthvað með t.d. barni, maka 
eða öðrum úr fjölskyldunni, a.m.k. einu sinni í viku.  

        

ÞÁTTTAKANDI Í TRÚARSTARFI  
Tekur þátt í starfi eða athöfnum á vegum trúfélags, 
a.m.k. einu sinni í viku.  

        

TÓMSTUNDAIÐKANDI  
Sinnir áhugamáli t.d. saumaskap, smíðum, íþróttum, 
útivist, hljóðfæraleik, kórsöng eða leiklist, a.m.k. 
einu sinni í viku.  

        

ÞÁTTTAKANDI Í FÉLAGASAMTÖKUM  
Starfar með formlegu félagi t.d. fagfélagi, kvenfélagi, 
stjórnmálaflokki, samtökum eða hreyfingum, a.m.k. 
einu sinni í viku.  

        

ANNAÐ HLUTVERK: ________________________  
Hlutverk sem ekki er tilgreint hér að ofan en þú 
hefur gegnt, gegnir núna eða áætlar að gegna í 
framtíðinni (a.m.k. einu sinni í viku). Skráðu 
hlutverkið á línuna og merktu í viðeigandi reiti.   

4 HLUTI: Sátt við frammistöðu í núverandi hlutverkum  

Hér eru sömu hlutverkin tilgreind.  

Merktu fyrst (x) í síðasta dálkinn við þau hlutverk sem þú gegnir EKKI núna (samber 3. hluta).   

Merktu síðan (x) við hversu sátt(ur) eða ósátt(ur) (1-4) þú ert við frammistöðu þína í hlutverkunum sem þú 

GEGNIR NÚNA.  

HLUTVERK  

SÁTT VIÐ FRAMMISTÖÐU Í NÚVERANDI HLUTVERKI  
GEGNI 
EKKI  

NÚNA  

1  
Mjög  

ósátt(ur)  

2  
Frekar 

ósátt(ur)  

3  
Frekar 

sátt(ur)  

4  
Mjög  

sátt(ur)  

NEMANDI  
Stundar nám, fullt nám eða hlutanám.  

          

STARFSMAÐUR  
Stundar launaða vinnu, fullt starf eða hlutastarf.  

          

SJÁLFBOÐALIÐI  
Sinnir ólaunuðu starfi fyrir t.d. góðgerðarsamtök, 
skóla, íþróttafélag eða hjálparsveit, a.m.k. einu 
sinni í viku.  

          

UMÖNNUNARAÐILI   
Ber ábyrgð á umönnun annarra t.d. barns, maka, 
ættingja eða vinar, a.m.k. einu sinni í viku.  

          

HEIMILISHALDARI  
Ber ábyrgð á heimilishaldi t.d. þrifum, 
eldamennsku, innkaupum, viðhaldi eða 
garðvinnu, a.m.k. einu sinni í viku.  

          

VINUR  
Ver tíma eða gerir eitthvað með vini, a.m.k. einu 
sinni í viku.  

          

FJÖLSKYLDUMEÐLIMUR  
Ver tíma eða gerir eitthvað með t.d. barni, maka 
eða öðrum úr fjölskyldunni, a.m.k. einu sinni í 
viku.  

          

ÞÁTTTAKANDI Í TRÚARSTARFI  
Tekur þátt í starfi eða athöfnum á vegum 
trúfélags, a.m.k. einu sinni í viku.  

          

TÓMSTUNDAIÐKANDI  
Sinnir áhugamáli t.d. saumaskap, smíðum, 
íþróttum, útivist, hljóðfæraleik, kórsöng eða 
leiklist, a.m.k. einu sinni í viku.  

          

ÞÁTTTAKANDI Í FÉLAGASAMTÖKUM  
Starfar með formlegu félagi t.d. fagfélagi, 
kvenfélagi, stjórnmálaflokki, samtökum eða 
hreyfingum, a.m.k. einu sinni í viku.  

          

ANNAÐ HLUTVERK:_____________________  
Hlutverk sem ekki er tilgreint hér að ofan en þú 
hefur gegnt, gegnir núna eða áætlar að gegna í 
framtíðinni (a.m.k. einu sinni í viku). Skráðu 
hlutverkið á línuna og merktu í viðeigandi reiti.   

